
MINUTI

Il-Minuti tal-Laqgħa Nru. 11 li saret nhar il-Ħamis, 19 ta’ Settembru 2013, ġew ikkonfermati.  

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF ENEMALTA CORPORATION’S FUEL PROCUREMENT (Kont.)

THE CHAIRMAN (Onor. Jason Azzopardi):  Nibdew billi nsejħu l-ewwel xhud li għandna llum, jiġifieri s-Sur Pandolfino.

Is-Sur Pandolfino daħal fil-Kamra.

THE CHAIRMAN:  Sur Pandolfino, ninfurmak li l-proċeduri qed jiġu streamed live u, bħal fil-każ ta’ kull xhud ieħor, jiena fl-obbligu li niġbidlek l-attenzjoni għad-dritt tax-xhud li ma jweġibx domandi li jistgħu jinkriminawh.  Il-ġurament, jekk jogħġbok.  

IS-SUR PIPPO PANDOLFINO:  Jiena, Joseph Pandolfino magħruf bħala Pippo, naħlef li ngħid is-sewwa, is-sewwa kollha u xejn ħlief is-sewwa.  Hekk Alla jgħinni.  

THE CHAIRMAN:  Grazzi.  

IS-SUR PIPPO PANDOLFINO:  Xtaqt  nikkjarifika li rċevejt din l-ittra tal-21 August 2013 …

THE CHAIRMAN:  Għal liema ittra qed tirreferi?  

IS-SUR PIPPO PANDOLFINO:  Ittra mibgħuta minn Anna Brincat, għaċ-Chairman tal-PAC, li fost oħrajn tgħid:

“Nirreferi għar-Rapport tal-Awditur Ġenerali ntitolat “An analysis ...” Permezz ta’ dan l-avviż, int mitlub tagħti x-xhieda tiegħek dwar l-imsemmi rapport, u tkun fil-Kamra – u hemm id-data – sabiex tirrispondi għall-mistoqsijiet li jistgħu jsirulek in konnessjoni ma’ dan ir-rapport imsemmi.” 

Hawnhekk ġie stabbilit li dan kien performance audit u mhux investigation.  Nassumi li aħna m’aħniex taħt investigation; qegħdin hawn purament biex nagħtu risposti fuq dan il-performance audit tal-Enemalta.  Qed nifhem sew?  

THE CHAIRMAN:  Skużani, li ma fhimtx fil-lamenta tiegħek huwa fl-ittra li bagħtitlek l-Isrivana tal-Kumitat x’hemm li ma kontx qed …

IS-SUR PIPPO PANDOLFINO:  L-irwol tiegħi hawn ġew x’inhu?  

THE CHAIRMAN:  L-irwol tiegħek huwa li twieġeb id-domandi fl-intier u fis-sewwa li jsiru minn kull Membru, hu min hu, hi min hi, ta’ dan il-Kumitat fuq ir-rapport li għamel l-Awditur Ġenerali li jkopri perijodu partikolari, u fuq dak ir-rapport int se tiġi mistoqsi.  

IS-SUR PIPPO PANDOLFINO:  Fuq ir-rapport dejjem.

THE CHAIRMAN:  Fuq ir-rapport tal-Awditur Ġenerali.  Xejn ma jżomm li jkun hemm Membru ta’ dan il-Kumitat li jistaqsi jew jagħmel mistoqsijiet biex tiġi vverifikata jew ikkorroborata l-kredibilità, jew in-nuqqas ta’ kredibilità, ta’ kull min jidher quddiem dan il-Kumitat.  

Mela, ħalli nibda b’sett ta’ domandi ħalli nagħmlu a context.  X’pożizzjonijiet okkupajt fl-Enemalta?  F’liema perijodu kien dan?  Taħt liema Chairman u Ministru li kien responsabbli f’dak il-perijodu, okkupajt dawk il-karigi li kellek?  

IS-SUR PIPPO PANDOLFINO:  Jiena dħalt fl-Enemalta f’Marzu tal-2004.  Kien hemm call for applications lejn l-aħħar tal-2003 għall-kariga ta’ Chief Finance Officer (CFO), applikajt, u ntgħażilt jien wara interviews.  Kienu saru interviews minn PricewaterhouseCoopers (PwC); imbagħad kien hemm interview ieħor maċ-Chairman ta’ dak iż-żmien, li kien Mr Tabone, u dħalt l-Enemalta.  Il-Ministru ta’ dak iż-żmien kien Dr. Austin Gatt.  

ONOR. OWEN BONNICI:  Sur Pandolfino, meta dħalt bħala CFO fl-Enemalta?  

IS-SUR PIPPO PANDOLFINO:  Mingħalija dħalt 1st March 2004.  Il-Ministru dejjem kien Dr. Austin Gatt, u kien hemm change in Chairman fl-1 ta’ Lulju 2005 meta l-Inġinier Alex Tranter daħal wara ċ-Chairman ta’ qablu.  Dak iż-żmien kelli wkoll erba’ Chief Executive Officers (CEO) għax jiena nirrapporta liċ-CEO.  L-ewwel CEO meta dħalt jien kien Ray Attard; wara li rriżenja Ray Attard daħal Anthony Rizzo; wara li rriżenja Anthony Rizzo daħal David Spiteri Gingell, u wara li rriżenja David Spiteri Gingell daħal Karl Camilleri.  Kien hemm perijodi wkoll fejn ma kienx hemm CEO, u xogħol taċ-CEO kien jinqasam bejn iċ-Chiefs l-oħra.  

THE CHAIRMAN:  Stabbilixxejna, meta dħalt, taħt liema CEO u Chairman okkupajt dawk il-karigi.  Meta spiċċajt mill-Enemalta?  

IS-SUR PIPPO PANDOLFINO:  Spiċċajt uffiċjalment, għax ikun hemm il-leave eċċ., fil-31 ta’ Marzu 2009.  Tajt in-notice in early February 2009, u l-aħħar ġurnata tax-xogħol tiegħi kienet end of March.  

THE CHAIRMAN:  X’kienet ir-responsabilità, il-kariga u d-doveri tiegħek bħala CFO?  

IS-SUR PIPPO PANDOLFINO:  Fl-Enemalta hemm three main divisions u l-aspett amministrativ: kien hemm l-Electricity Divison, il-Petroleum Division u l-Gas Division, u l-Head Office li jieħu ħsieb l-amministrazzjoni.  Bħala chiefs kien hemm iċ-CEO …

THE CHAIRMAN:  Jiġifieri inti twieġeb liċ-CEO?

IS-SUR PIPPO PANDOLFINO:  Iva.  Kien hemm iċ-CFO li jieħu ħsieb l-affarijiet kollha li huma finanzjarji u kummerċjali, għax dak iż-żmien ma kienx hemm Chief Commercial Officer (CCO) kif hemm illum, u allura anything li jaqa’ taħt flus tiġi taħt ir-responsabilità tiegħu.  Kien hemm Manager ta’ kull Division, imma huma dejjem  jirrappurtaw ‘il fuq, u kellek iċ-Chief Technical Officer (CTO) li bażikament jieħu l-affarijiet tekniċi l-aktar.  Kellna wkoll Chief Information Officer (CIO), li jieħu ħsieb l-IT, imma meta spiċċa ċ-CIO, l-IT waqa’ għandi bħala CFO.  

THE CHAIRMAN:  Bħala CFO kellek relazzjoni mal-Fuel Procurement Committee (FPC)?  

IS-SUR PIPPO PANDOLFINO:  Meta kont l-Enemalta kont membru tal-Board of Management, kont membru tal-FPC, kont membru tar-Risk Management Committee (RMC), kien hemm xi kumitati oħra ad hoc li kultant kont inkun membru tagħhom – pereżempju xi interview board, jew xi tender adjudication – u kont ukoll tat-Tender Subcommittee.  Li kont regolari kien fit-Tender Subcommittee, FPC, RMC u Board of Management.  Imbagħad kien ikun hemm xi boards oħra.  

THE CHAIRMAN:  It-Tender Subcommittee x’tenders huma?  

IS-SUR PIPPO PANDOLFINO:  L-Enemalta, anything that is not fuel  procurements, kien jaqa’ taħt it-Tender Subcommittee, u dawk kellna iktar minn wieħed skont l-ammonti.  

THE CHAIRMAN:  Min kien iċ-Chairman?

IS-SUR PIPPO PANDOLFINO:  Lanqas kien hemm Chairman.  Forsi li ngħid ‘lanqas kien hemm Chairman’ forsi m’iniex daqshekk korrett, però konna nkunu tliet membri: jien, iċ-CTO u wieħed external.  Ma jidhirlix li wieħed minnhom kien qiegħed bħala Chairman.  Jiena kont nara l-aspetti finanzjarji, iċ-CTO jara l-affarijiet tekniċi u l-external huwa r-l-irwol tal-external.  

THE CHAIRMAN:  Fl-FPC inti kont iċ-CFO biss?  

IS-SUR PIPPO PANDOLFINO:  Kont membru.  

THE CHAIRMAN:  Kellek xi obbligu jew responsabilitajiet partikolari?  

IS-SUR PIPPO PANDOLFINO:  Bħala membru tal-FPC – l-ewwel nett ma kellix formal appointment, jiġifieri mhux qaluli …  Mingħalija fuq l-RMC kont formally appointed, però fuq l-FPC ma kontx formally appointed.  My main role was obviously the financial side, the numbers’ side.  Fl-FPC kien ikun hemm erba’ membri: iċ-Chairman, jiena li kont CFO, iċ-CEO u wieħed jew tnejn external.  Inizjalment konna tnejn external, u eventwalment ġejna wieħed external.  Imbagħad kien ikun hemm nies oħra li jagħtu technical support.  L-irwol tiegħi kien l-aspett finanzjarju.  

THE CHAIRMAN:  L-aspett finanzjarju qed nifhmu, però inti taf ukoll – smajna ad nauseam x’kien ix-xogħol tal-FPC u m’iniex se nistaqsik fuq dak – li f’dan ir-rapport tal-Awditur hemm sample ta’ Minuti tal-FPC.  Qabel xejn, dik il-kaligrafija hija tiegħek?  

IS-SUR PIPPO PANDOLFINO:  Iva.  

THE CHAIRMAN:  Hija tiegħek.  It-tieni domanda: tista’ tispjegali x’inhuma?  

IS-SUR PIPPO PANDOLFINO:  Jekk tippermettili, meta ktibtuli, għedtuli li jien għandi dritt nibda bi statement.  

THE CHAIRMAN:  Għandek statement?  

IS-SUR PIPPO PANDOLFINO:  M’għandix a written statement, għandi noti hawnhekk, u xtaqt li I go through what I have to say.  

THE CHAIRMAN:  M’għandix diffikultà.  Kif għamilna ma’ ħaddieħor, irridu nimxu l-istess ma’ kulħadd.  

ONOR. OWEN BONNICI:  Għall-preċiżjoni, ma kien hemm ebda talba jew inkella informazzjoni li wieħed jista’ jagħmel statement; però aħna m’għandniex diffikultà as long li jinqara.  

THE CHAIRMAN:  Is-Sur David Spiteri Gingell u anke s-Sur Tranter għamlu statement.  Jiġifieri jekk għandek stqarrija x’tagħmel, agħmilha, imbagħad nagħmlu d-domandi fuq dak li se tgħid.  

ONOR. OWEN BONNICI:  Li xtaqt inkun naf huwa jekk intix se taqrah jew għandekx xi notamenti.

IS-SUR PIPPO PANDOLFINO:  Għandi notamenti u kont se mmur through them.  L-ewwel nett jien nirringrazzjakom talli qed tagħtuni din l-opportunità fejn nagħti l-veduti tiegħi.  Nixtieq ngħid ukoll li se nkun prudenti kemm niflaħ, u dan għal raġunijiet ovvji.  Kulħadd jaf x’ġara fil-bidu tas-sena …

THE CHAIRMAN:  X’ġara fil-bidu tas-sena?  

IS-SUR PIPPO PANDOLFINO:  Fil-bidu tas-sena kien hemm dak li ġara, kien hemm ...

THE CHAIRMAN:  Għalxiex qed tirreferi?  

IS-SUR PIPPO PANDOLFINO:  Qed nirreferi għaċ-charges li saru fuq il-fuel procurement fil-bidu tas-sena.  Huma kollha nies li jiena jew ħdimt magħhom jew nafhom, u allura minn dak l-aspett ma rrid inweġġa’ lil ħadd.  

THE CHAIRMAN:  Ħallina mill-weġgħa, għax hawnhekk m’aħniex l-isptar.  L-importanti hu li tgħid il-verità.

IS-SUR PIPPO PANDOLFINO:  Dik se ngħidha.  

THE CHAIRMAN:  Irrispettivament min hu jew min huma l-persuni konċernati.  Tinsiex li qiegħed bil-ġurament.  

IS-SUR PIPPO PANDOLFINO:  Yes, no problem. 

THE CHAIRMAN:  Infakkrek li l-konsegwenzi ta’ ġurament li ma jkunx osservat huma l-istess bħal tal-Qorti.  Jiġifieri indipendentement mill-persuna jew persuni, hawnhekk mhijiex kwestjoni ta’ nkunu prudenti, hawnhekk kwestjoni li nkunu veritjieri.  Issa f’idejk biex tgħidilna l-verità fuq dak li taf.  

IS-SUR PIPPO PANDOLFINO:  Ir-rapport qrajtu kollu mill-A sa Ż: kien hemm aspetti li qbilt magħhom, u kien hemm aspetti li ma qbiltx magħhom.  Li xtaqt nikkjarifika hu li dan ir-rapport qajjem ħafna alarm.  Fl-opinjoni tiegħi, ftit minnhom setgħu jiġu evitati kieku tkellmu mhux biss miegħi, imma mal-membri tal-Kumitat, speċjalment dawk li m’għadhomx l-Enemalta.  In-nies li qegħdin l-Enemalta kellhom l-opportunità li jiltaqgħu mal-Uffiċċju tal-Awditur – min għażel li ma jiltaqax miegħu affarih – imma jiena qed nesprimi x-xewqa tiegħi li kieku ltaqgħu miegħi kien ikun aħjar.  Sfortunatament, wara li ħareġ ir-rapport, minħabba l-Appendix li bħalissa nsejt in-numru tiegħu, jiena ġejt taħt l-ispotlight, qisha din hija x-xempju tal-ħidma tiegħi ta’ ħames snin fl-Enemalta.  Għalija dik hija inġustizzja kbira.  Jien għamilt ħames snin naħdem fl-Enemalta b’ħafna dedikazzjoni, dejjem b’mod professjonali, dejjem b’integrità u li xi ħadd isib karta ġo envelope u jinterpretaha talli mhijiex, lili weġġgħetni.  Barra minn hekk, kien hemm ukoll konklużjonijiet, speċjalment fuq ix-xiri taż-żejt, li jien ma naqbilx magħhom.  L-impressjoni li l-Kumitat li jien kont parti minnu – qed nirreferi biss għal meta kont jien fil-Kumitat, m’iniex qed nitkellem għal wara –…

ONOR. BEPPE FENECH ADAMI:  Inti kont fl-FPC t-term kollu, jew kien hemm xi fażi fejn kont CFO u ma kontx fil-Kumitat?  

IS-SUR PIPPO PANDOLFINO:  Jiena attendejt għal kull FPC meeting minn April 2004 sa January 2009 u f’kull kumitat li kien hemm …
ONOR. BEPPE FENECH ADAMI:  Ma kienx hemm perijodu fejn kont CFO u ma kontx membru tal-FPC?

IS-SUR PIPPO PANDOLFINO:  Le, u lanqas niftakar li qatt xi darba kont sick u ma mortx, jew li kont imsiefer u ma mortx.  Jiena, safejn naf jien, minn April 2004, li kien l-ewwel wieħed li jiena attendejt, sa January 2009, jidhirli li attendejthom kollha.  Kont qed ngħid li l-konklużjoni li qiegħda fir-rapport, mill-ewwel wieħed fi Frar 2008 sa Jannar 2009, dawk li jaqgħu taħt il-perijodu tiegħi, li kien hemm xiri meta ma kenux l-orħos, hija żbaljata.  L-ewwel żewġ affarijiet li rrid nikkjarifika huma tal-Minuti u tax-xiri taż-żejt.  Fuq il-Minuti, naħseb kieku tkellimt l-ewwel kont ngħid ħafna iktar milli għandi bżonn ngħid illum, imma meta kellek Chairman jgħid li mhumiex Minuti, CEO li jgħid li mhumiex Minuti, jekk għadkom konvinti li dak li hemm fl-Appendix huma Minuti, għiduli u nipprova nerġa’ nikkonvinċikom li mhumiex Minuti.  

THE CHAIRMAN:  Domanda li tiġi waħedha.  Qed nifhem li qed tgħid li dak li hemm fl-Appendix, li dwaru ntqal ħafna, mhumiex Minuti.  Però ma tagħtix tort lil dak li jkun li jagħmel dik il-kritika meta dawn kienu ssiġillati.  L-Awditur ħadhom dawn minn post li kienu f’envelope ssiġillat mal-kumplament tad-dokumenti tat-tenders.  Jiġifieri domanda naħseb naturali hija illi jekk huma tħażżiż u ma kellhomx x’jaqsmu ma’ Minuti, ma jkunux issiġillati.  

IS-SUR PIPPO PANDOLFINO:  Le, jien m’għedtx …

THE CHAIRMAN:  Għaliex kienu ssiġillati?  Għaliex il-bżonn li jkunu ssiġillati jekk ma kellhomx relevanza ta’ Minuti?  

IS-SUR PIPPO PANDOLFINO:  L-ewwel meeting li jiena mort f’April 2004 kien hemm il-proċedura, bdew jispjegawli x’inhi l-proċedura, u ċ-Chairman qalli:  ‘I will go through the bids, take note of them u għidli min hu l-aħjar wieħed, tnejn, tlieta, biex naraw ma’ min se niftħu n-negozjati.’  

THE CHAIRMAN:  Ippermettili, għadek kemm użajt il-frażi “biex tara liema huwa l-aħjar minnhom”.  Xi tfisser dik il-frażi?  

IS-SUR PIPPO PANDOLFINO:  Min hu l-orħos, min hu the most favourable bid.  Ma kenitx bilfors the most favourable one, imma  the most favourable two, three, ma’  min nistgħu niftħu negozjati għax jekk ikollok sitta, sebgħa, mhux se tiftaħ negozjati.

THE CHAIRMAN:  U dik kienet deċiżjoni li kont tieħu waħdek?  

IS-SUR PIPPO PANDOLFINO:  Le, maċ-Chairman.  Fil-Kumitat kien ikun hemm kulħadd.  Iċ-Chairman used to read through them … 

ONOR. BEPPE FENECH ADAMI:  Jekk se tidħol fid-dettall tal-proċedura tal-meetings …  That will come at a later stage.  

IS-SUR PIPPO PANDOLFINO:  Jiena kont nagħmel lista tagħhom, fil-fatt ġibt oħrajn miegħi li ġew fuq il-gazzetta, dokumenti li kienu ssiġillati mill-2004.  Dan huwa wieħed minnhom, Settembru 2004, issiġillati f’envelope fis-safe taċ-Chairman u spiċċaw fuq il-“Malta Today”.  Jiġifieri li kienu ssiġillati naħseb li kienet idea tajba għax, meta ħarġu mis-siġill, we know the result.  Iċ-Chairman kien jagħtihom numru, kont nikteb l-isem tagħha, kont nikteb il-main financial highlight, pereżempju, demurrage, lay time, the Platts basis, il-margin eċċ. I go through them u nidentifika min huma the most…
ONOR. OWEN BONNICI:  Ippermettili ftit: dawk id-dokumenti kif qegħdin għandek?  

IS-SUR PIPPO PANDOLFINO:  Dawn tal-gazzetta “Malta Today”.  

ONOR. OWEN BONNICI:  Ipprintjajthom mill-gazzetta?  

IS-SUR PIPPO PANDOLFINO:  Għamilt download tagħhom minn fuq il-gazzetta, u pprintjajthom full page, għax full page jidhru mod ieħor.  Il-“Malta Today” ma kellhiex kollox: pereżempju, ma kellhiex in-numbers – dawn ikunu numbered one, two, three, four – u jien imlejt il-Platts.  Kont qed ngħid x’kien isir.  Imbagħad jiftħu n-negozjati; fl-aħħar tal-meeting inkunu kkonkludejna ma’ xi ħadd.  Il-meeting dak iż-żmien ma kienx ikun one product imma kienu jkunu more than one product, u aħna konna niftħuhom – bdejna bl-LPG u għamilna l-LPG.  Ovvjament wara li nkunu lestejna l-LPG, il-membri kienu jiffirmaw il-bids kollha biex imbagħad eventwalment nissiġillawhom.  Jiena staqsejt liċ-Chairman x’nagħmel bil-karta, u hu qalli biex nitfagħha mal-karti fis-safe biex jekk xi darba xi ħadd jiġi jistaqsi xi ħaġa, ikollna fuq xiex inwieġbu.  

THE CHAIRMAN:  Kien profetiku ċ-Chairman.  

IS-SUR PIPPO PANDOLFINO:  Iva, kien profetiku.  Ovvjament dawn spiċċaw ma’ dawk il-karti.  Għalija, li kont inħallihom hemmhekk ma kont qed nara l-ebda problema għax, jekk jinqala’ xi ħaġa fil-futur, kienet se tkun aide memoire għalija wkoll.  Pereżempju, hawn waħda li mhijiex il-handwriting tiegħi.  

ONOR. BEPPE FENECH ADAMI:  Mela Minuti qegħdin ngħidu li ma kontux iżżommu.  Inti bħala CFO kont taqbad biċċa karta u tieħu noti. Barra inti, kien ikun hemm ħaddieħor jieħu noti?  

IS-SUR PIPPO PANDOLFINO:  Il-membri, li kienu l-external consultant li ma tantx naħseb li kien jieħu noti, iċ-Chairman li kien ikun qed jiddiskuti, allura ma jeħux noti, forsi jkun ħa xi ħaġa żgħira, u ċ-CEO li ma nafx jekk kienx jieħu noti.  

ONOR. BEPPE FENECH ADAMI:  Allura kont tikteb fuq dik il-karta inti.  

IS-SUR PIPPO PANDOLFINO:  Jien kont nikteb fuq din il-karta għax this is the financial highlight.  

ONOR. BEPPE FENECH ADAMI:  Allura kif kien ikun hemm handwriting ta’ ħaddieħor?  

IS-SUR PIPPO PANDOLFINO:  Din il-waħda biss inzertat li jien ma ktibtx il-prezz fuqha, u xi ħadd kiteb il-prezz fuqha.  L-oħrajn kollha hemm il-final price fuqhom.  U dawn imorru fis-safe.  Din ġrat fl-ewwel meeting tiegħi, u sal-aħħar meeting tiegħi jien dejjem bqajt nagħmel l-istess proċedura.  Ħaġa oħra li tridu tapprezzaw hija li meeting kien idum sagħtejn, tliet sigħat, erba’ sigħat, mhux dejjem l-istess, u jien kien ikolli dawn il-karti quddiemi, u għandi vizzju li meta jkolli karta quddiemi noqgħod inħażżeż u, pereżempju, fuq “din” li hija ‘unleaded 29-4-2004’, għandi tħażżiża żgħira hawnhekk, jiġifieri m’iniex se ngħid li mhijiex tħażżiża.  

ONOR. BEPPE FENECH ADAMI:  Disinn.  

IS-SUR PIPPO PANDOLFINO:  Disinn.  Inzertat oħra li għandha tħażżiża, forsi mhux daqs dik il-waħda li ppubblika l-Awditur, imma nzertat li għandha tħażżiża wkoll.  Dawn il-karti kienu jispiċċaw fl-envelopes issiġillati mal-karti l-oħra.  Dawn il-karti, safejn naf jien, ma kenux …

ONOR. BEPPE FENECH ADAMI:  Il-karti l-oħra kienu l-bids?  

IS-SUR PIPPO PANDOLFINO:  Il-karti l-oħra li kienu jiġu ssiġillati huma l-bids kollha, again safejn niftakar, għax hawnhekk intqalet xi ħaġa li għalija m’għamlitx sens.  Jien mingħalija li l-covering email tal-bid kienet tkun magħhom ukoll, għax kultant fuq il-covering email kienu jiktbu xi ħaġa, jibgħatu l-bid bħala attachment u kienu jiktbu xi informazzjoni fuq l-email, u allura dik l-email, safejn naf jien, kienet tidħol ukoll fis-safe.  Il-bids kollha, u l-karta ta’ kull bid, kienu jiġu ffirmati mill-membri kollha; l-observers ma kenux jiffirmawhom.  Il-membri kollha kienu jiffirmaw kull karta.  Il-karta tiegħi, safejn naf jien, ma konniex niffirmawha, jista’ jkun li kont niffirmaha jien, imma ma niftakarx.  

ONOR. BEPPE FENECH ADAMI:  Hemm jew m’hemmx firma?  

IS-SUR PIPPO PANDOLFINO:  Hawnhekk m’hawnx firem, imma jista’ jkun hemm minnhom li kont niffirmahom, jiġifieri m’iniex qed ngħid li kollha ffirmati jew kollha mhumiex iffirmati.  Jien ma nistax nifhem kif xi ħadd jista’ jaħsibhom Minuti.  U qed ngħid dan mingħajr ma nipprova nkun offensiv.  Kieku mort l-Enemalta u rajt l-RMC, u sibt Minuti ta’ dan it-tip, ngħid li għandek raġun tgħid li l-RMC għandu dan it-tip ta’ Minuti, mela dan huwa l-istandard tal-Minuti tal-Enemalta.  L-RMC tal-Enemalta …

ONOR. JUSTYNE CARUANA:  Kif qegħdin għandek dawk? 

IS-SUR PIPPO PANDOLFINO:  Din hija waħda mill-ewwel affarijiet li xtaqt nikkjarifika.  Meta tlaqt mill-Enemalta, bil-permess taċ-CEO, ħadt  il-computer tiegħi.  

ONOR. LUCIANO BUSUTTIL:  Min kien iċ-CEO?

IS-SUR PIPPO PANDOLFINO:  Iċ-CEO kien Karl Camilleri.  Ħadt il-computer tiegħi b’intenzjoni speċifika li ċ-CFO l-ġdid, jekk ikollu bżonn xi għajnuna tiegħi f’xi ħaġa, speċjalment fil-bidu, inkun nista’ ngħinu għax jien kont nagħmel ħafna affarijiet, kont nagħmel tariffs, fuel prices, eċċ.  Nista’ ngħidilkom li din id-data, tneħħi l-ewwel tlieta, erba’ xhur, m’erġajtx ħarist lejha, kont insejtha, u meta ġie dan ir-rapport, ma stajt insibha mkien.  Luckily sibtha għax kieku ma kienx għad-data li sibt, m’għandix din l-informazzjoni.  

ONOR. LUCIANO BUSUTTIL:  Din kienet fuq il-laptop li ħadt?  

IS-SUR PIPPO PANDOLFINO:  Le, il-laptop li kont ħadt mill-Enemalta kelli nagħmillu reformatting għax kien inkiser, imma kont ikkupjajtha fuq hard disc.  

ONOR. LUCIANO BUSUTTIL:  Imma l-informazzjoni qiegħda għandek.

IS-SUR PIPPO PANDOLFINO:  L-informazzjoni qiegħda kollha għandi bil-permess taċ-CEO.  

ONOR. LUCIANO BUSUTTIL:  Din hija informazzjoni sensittiva tal-Enemalta.  

IS-SUR PIPPO PANDOLFINO:  Din hija informazzjoni sensittiva li bil-permess taċ-CEO ħadtha.  Issa jekk iċ-CEO ma kellux il-poter li lili jawtorizzani nieħu dik id-data, staqsu lilu.  Jien ma kontx l-ewwel bniedem li ħadt id-data.  
ONOR. LUCIANO BUSUTIL:  Kien hemm oħrajn?  

IS-SUR PIPPO PANDOLFINO:  Iva.  

ONOR. LUCIANO BUSUTIL:  Min huma l-oħrajn?

IS-SUR PIPPO PANDOLFINO:  Li niftakar żgur li l-ewwel CEO, Ray Attard, jistaqsi biex jieħu d-data miegħu, u tawh il-permess jeħodha.  

ONOR. BEPPE FENECH ADAMI:  Inti kellek kuntratt?

IS-SUR PIPPO PANDOLFINO:  Jien kelli kuntratt.  

ONOR. BEPPE FENECH ADAMI:  U nimmaġina li kien hemm confidentiality clause?  

IS-SUR PIPPO PANDOLFINO:  Niċċekkjah, u nara jekk hemmx. 

ONOR. OWEN BONNICI:  Kif tgħid tiċċekkja?   Din hija confidentiality clause!  Hemm limitu għal kollox!	

ONOR. JUSTYNE CARUANA:  Aħna qed nisimgħuk b’attenzjoni kbira, b’ċerta paċenzja, imma rrispetta daqsxejn lil min qed jisimgħek.  

IS-SUR PIPPO PANDOLFINO:  L-issue li qamet ilbieraħ dwar in-nies li jieħdu l-computer qamet ilbieraħ filgħaxija, u lbieraħ filgħaxija rajtu tard għax kelli noħroġ.  Apparti l-confidentiality clause u kollox, jien ma sraqtx id-data lill-Enemalta, imma ħadtha bil-permess taċ-CEO.  Jekk ma missnix ħadtha, staqsu liċ-CEO mhux lili.  

ONOR. CHRIS AGIUS:  Min kien iċ-CEO?  
IS-SUR PIPPO PANDOLFINO:  Iċ-CEO kien Karl Camilleri.  

ONOR. LUCIANO BUSUTIL:  Iċ-CEO għamel bħalek, ħa l-computer hu!  

ONOR. JUSTYNE CARUANA:  Bħalu għamel.  Wieħed qabeż, u l-ieħor qabeż warajh!

IS-SUR PIPPO PANDOLFINO:  Ħa nerġgħu niġu għas-suġġett għax qed niżvijjaw.  

ONR. JUSTYNE CARUANA:  Le, mela mhux qed niżvijjaw!  

IS-SUR PIPPO PANDOLFINO:  Għax jien kont qed nagħmel l-istatement.

ONOR. OWEN BONNICI:  Iva, imma m’aħniex qed niżvijjaw.  

IS-SUR PIPPO PANDOLFINO:  Qed ngħid hekk għax jien qed nagħmel statement, u qed niġi żvijjat.  

ONOR. OWEN BONNICI:  Ħu paċenzja, għax il-kelma “żvijja” tfisser ...  (Interruzzjonijiet)  Għax imbagħad hemm limitu!

ONOR. JUSTYNE CARUANA:  Jekk kont fhimt sew, is-Sur Tranter kien qal li lanqas mobile ma kien iħallihom jirrispondu!  Aħseb u ara ...  Jien din qed nara din gravi.  Minħabba l-kunfidenzjalità, lanqas setgħu jagħmlu ċerti komunikazzjoni, imbagħad niġu hawnhekk bid-dokumenti tal-Enemalta li huma kunfidenzjali!

THE CHAIRMAN:  Li kont se ngħid, Sur Pandolfino, kull Membru ta’ dan il-Kumitat, jekk jagħmel domanda, ikun qed jagħmilha biex jaqdi d-dover tiegħu, u mhux biex jiżvijja.  Jiġifieri tifhem li hawnhekk id-Deputat jagħmel il-mistoqsijiet u x-xhud iwieġeb.  Ma jkunx qed jiżvijja.

IS-SUR PIPPO PANDOLFINO:  Li ridt ngħid jien kien li I was diverted minn dak li kont qed ngħid.

THE CHAIRMAN:  Mela nimxu b’mod skematiku.  Kont qed titkellem fuq Minute taking u jekk kienu, jew ma kenux, Minuti.  

IS-SUR PIPPO PANDOLFINO:  Kif għedt, dawk ma kenux Minuti.  Hawnhekk għandi l-Minuti tal-RMC li huma Minuti normalissimi: data, ħin, attendenza ...

ONOR. BEPPE FENECH ADAMI:  Formalizzati.

IS-SUR PIPPO PANDOLFINO:  Formalizzati.  Għandi Minuti tal-Fuel Procurement Advisory Committee (FPAC), li wkoll huma dettaljati.  Għandi wkoll Minuti tal-Board of Management, li huma Minuti normali, u meta ngħid normali jiġifieri dak li wieħed jistenna f’Minuti, jiġifieri date, time, agenda, members.

THE CHAIRMAN:  Fhimtek sew, l-FPAC?

IS-SUR PIPPO PANDOLFINO:  Iva.

THE CHAIRMAN:  Minn min kien presjedut?

IS-SUR PIPPO PANDOLFINO:  Fil-verità, kien hemm FPAC wieħed.  Aħna, għal raġuni interna, konna ngħidulu FPAC1, li kien jaqa’ taħt iċ-chairmanship ta’ Prof. Falzon, u l-FPAC2, li kien jaqa’ taħt Chalmers.

THE CHAIRMAN:  U inti lħaqthom?

IS-SUR PIPPO PANDOLFINO:  Jien ilħaqthom it-tnejn.  Dawn ġew iffurmati meta kont l-Enemalta.  Hawnhekk għandi l-Petroleum Procurement Policy tal-Enemalta, li ġiet ippreżentata hawnhekk, li ma ssemmix Minuti.  Annex 1 hija template adjudication sheets li  mhux qed jgħidulha Minuti.  Din hija t-template tad-dokument tal-Enemalta.  L-Enemalta ma tgħidilhiex Minuti, mentri fir-rapport tal-Uffiċċju tal-Awditur Ġenerali ġiet riferuta bħala Minuti.  Għalija mhumiex Minuti.  Tiegħi mhijiex eżatt bħal dik, imma lilha tixbaħ.

THE CHAIRMAN:  Mela, bottom line, Minuti ma kenux jittieħdu.  U għaliex?

IS-SUR PIPPO PANDOLFINO:  Nista’ ngħidlek kif żviluppaw l-affarijiet.  Jien, l-ewwel meeting li dħalt fl-Enemalta kien f’April 2004.  F’dak il-meeting, kif fetaħ is-session, ma ġewx ippreżentati Minuti mill-meeting ta’ qabel, li hija normali f’meeting.  Jiġifieri, f’dan il-meeting lanqas kellna aġenda, però konna nafu x’għandna nagħmlu, kellna tliet prodotti, gasoil, diesel u jet u nafu li kellna nevalwawhom.  Però ma kienx hemm aġenda formali miktuba.  Kif fetaħ il-meeting, mhux ġew ippreżentati Minuti tal-meeting ta’ qabel.  Il-meeting ta’ qabel inzerta kien fit-18 ta’ Diċembru 2003.  Jien, l-ewwel darba li smajt li qabel kienu jittieħdu l-Minuti, kien minn din il-Kamra.  Dawk il-Minuti tat-18 ta’ Diċembru 2003 ma ġewx ippreżentati lill-FPC ta’ wara, li kien l-ewwel wieħed li attendejt jien f’April tal-2004.  Jien m’għandix aċċess għal dawn il-Minuti.  Naħseb li hawnhekk għandkom, u forsi tafu jekk ġewx iffirmati minn xi membri jew minn kulħadd.  Jien ma nafx.  Ma nafx meta saru, ma nafx min għamilhom, ma nafx jekk ġewx ċċirkolati, però fl-ewwel meeting li dħalt għalih jien żgur u mhux forsi li ma ġewx ippreżentati.  Fil-meeting li kien hemm jien kien hemm mill-inqas tliet membri li kienu wkoll attendew il-meeting ta’ Diċembru 2003.  Jien ma kontx l-expert, kont għadni nasal, kont ili hemm xahar.  Fl-aħħar tal-meeting ħadd ma kien identifikat bħala segretarju, u ħadd ma staqsa lil xi ħadd biex jagħmel Minuti.  Li ġara fl-aħħar tal-meeting hu dak li spjegajt ftit ilu, jiġifieri ffirmajna l-karti kollha, qbadt il-karta tiegħi u staqsejthom x’nagħmel biha, u ċ-Chairman qalli biex inqiegħdha fl-envelope biex jekk xi ħadd jistaqsi xi ħaġa, isibu kollox.  U jiena hekk għamilt.  

THE CHAIRMAN:  Did you ever query why Minutes were not taken?

IS-SUR PIPPO PANDOLFINO:  Not really, no.

THE CHAIRMAN:  Ma rajthiex stramba li f’kumitat ta’ din l-entità ...?

IS-SUR PIPPO PANDOLFINO:  Jien kont f’kumitati oħra, però ...  Ħalli mmur pass lura.  Jien għedt li kont fit-Tender Subcommittee u fl-FPC u fl-RMC.  Fit-Tender Subcommittee, Minuti kif qed jistennew li jinżammu, jiġiferi min attenda, eċċ, ma konniex inżommu lanqas.  Kien jiġi l-file, kien jiġi certification report fil-file, u aħna konna nitkbu fil-file ‘approved’ jew ‘declined’,  però ma konniex ngħidu li ltqajna aħna t-tlieta fl-uffiċċju taċ-CTO, eċċ.  Dik ma konniex nagħmluha.

THE CHAIRMAN:  L-Onor. Luciano Busuttil.

ONOR. LUCIANO BUSUTTIL:  Inti għedt li ma ġewx ippreżentati Minuti fl-FPC kif normali li jsir f’meetings oħrajn.  Però minkejja li għedt li normali jsiru f’meetings oħrajn, ma staqsejtx għaliex f’dan il-Kumitat fejn qed jintnefqu dawn il-miljuni kollha, ma jsirux?

IS-SUR PIPPO PANDOLFINO:  Kif għedtlek, kont għadni xahar fl-Enemalta, kien hemm tliet membri li kienu stabbiliti ...

ONOR. LUCIANO BUSUTTIL:  Min kienu dawn il-membri?

IS-SUR PIPPO PANDOLFINO:  Kien hemm iċ-Chairman ...

ONOR. LUCIANO BUSUTTIL:  Min kien?

IS-SUR PIPPO PANDOLFINO:  Tancred Tabone.  Kien hemm il-konsulent tiegħu Frank Sammut, u kien hemm Alfred Mallia, li kien il-Petroleum Manager, u kien hemm ukoll nies oħra in attendance.  Kien hemm ukoll external, kien hemm Robert Staines, però jekk kienx fil-kamra dakinhar jew le ma niftakarx.  Jien kont għadni qed nasal, u l-proċedura tal-Kumitat mhux jien nistabbilixxiha.  Dak il-ħin ma kelliex idea x’se jiġri.  

ONOR. LUCIANO BUSUTTIL:  U dħalt hemmhekk bħala CFO?

IS-SUR PIPPO PANDOLFINO:  Iva.  Parti mill-job description taċ-CFO, għalkemm mhijiex mitkuba fil-job description, qaluli li nkun parti mill-FPC.  Jiġifieri la kien hemm letter of appointment u xejn.  Spjegawli l-proċedura u dejjem bqajna nimxu bl-istess proċedura.  Again, fuq l-issue tal-Minuti, PwC għamlu rapport, li l-main finding tiegħu hu li l-Kumitat missu jagħmel segretarju u jżomm il-Minuti.  L-Awditur Ġenerali, milli nista’ nifhem, ma kellux dan ir-rapport.

THE CHAIRMAN:  Ħalli nżommu l-focus, imbagħad anke jkollok domandi.

IS-SUR PIPPO PANDOLFINO:  Jien ġibt miegħi wkoll schedule of quotations, inzertat ġiet f’idi, għax waħda milli ittenderjat il-kumpanija fejn naħdem ...  

THE CHAIRMAN:  Skużani, m’iniex qed nifhem.  Fejn taħdem inti, jekk jogħġbok?

IS-SUR PIPPO PANDOLFINO:  Island Bunker Oils Ltd. (IBOL).

THE CHAIRMAN:  X’tagħmel hemmhekk?

IS-SUR PIPPO PANDOLFINO:  Dħalt hemm bħala CFO, però nagħmel il-kariga ta’ CEO.

THE CHAIRMAN:  Dik li għandek f’idejk x’inhija?

IS-SUR PIPPO PANDOLFINO:  Din, pereżempju, tfajna l-offerta għal xi ħaġa, staqsejna għal adjudication sheet u tawna din il-karta.  Din hija x-schedule of quotations received.  Li qed nipprova ngħid huwa li żgur li mhijiex Minuti.  Ma naħsibx li xi ħadd ...  

THE CHAIRMAN:  Dik tal-Enemalta?

IS-SUR PIPPO PANDOLFINO:  Din hija tal-Enemalta.

ONOR. BEPPE FENECH ADAMI:  Ta’ liema data?

IS-SUR PIPPO PANDOLFINO:  Dan huwa dokument datat 10 ta’ April 2013, li huwa schedule fejn l-Enemalta jagħmlu listing ta’ kull min ibbidja ...  

ONOR. BEPPE FENECH ADAMI:  Jiġifieri l-argument tiegħek, jekk qed nifhem tajjeb, huwa li llum l-Enemalta mhijiex qed iżżomm Minuti wkoll?  X’qed tipprova tgħid?

ONOR. LUCIANO BUSUTTIL:  Dik tawha l-Enemalta lill-IBOL?

IS-SUR PIPPO PANDOLFINO:  Le, dik iwaħħluha mal-ħajt.  L-Enemalta, meta jkun hemm tender, jiftħu l-bids, jagħmlu listing fuq schedule bħal din, u jwaħħluha fuq il-board, u kulħadd għandu dritt għaliha.  Din hija l-iktar ħaġa li tixbaħ il-karta li għamilt.  Mhijiex eżatt l-istess, però hija a schedule listing all bids received.  Ma naħsibx li hemm xi ħadd li jara din u jiddeċiedi li hija Minuti.  Dan huwa l-punt li qed nipprova nagħmel.  Xejn iktar.

THE CHAIRMAN:  Dak huwa l-2013.

IS-SUR PIPPO PANDOLFINO:  Dan datat 12 ta’ April 2013.  L-istess, m’hemmx min kien qiegħed in attendance, m’hemmx ismijiet, hawn żewġ firem, wieħed minnhom naf min hu għax ħdimt miegħu, però tal-ieħor ma nafx.

THE CHAIRMAN:  Ma nistax ma nistaqsihiex.  With the benefit of hind sight, at least – veru tgħid li wara kulħadd bravu, imma ħa nara l-fehma tiegħek meta tħaddem ir-raġuni tiegħek –  looking back – m’iniex qed ngħidlek li kienet ir-responsabilità tiegħek għax inti ma kontx iċ-Chairman tal-Kumitat – kienet tkun miżura fid-direzzjoni t-tajba jew le li kieku kienu jinżammu Minuti, kif inti stess qed tgħid wieħed jassumi li f’kumitat, tant kemm jittieħdu Minuti, li l-ewwel item tkun l-approvazzjoni tal-Minuti tas-seduta ta’ qabel?

IS-SUR PIPPO PANDOLFINO:  Jekk il-Kumitat, kif xi ħadd issuġġerixxa hawnhekk, on the fly, dak il-ħin, jittajpja l-Minuti u jagħmluhom, jiffirmawhom u jissiġillawhom dak il-ħin, there is absolutely no harm.  It is a better record than what was left when I was there.  Però, when I was there, everything that we left, tista’ tasal għall-konklużjoni kollha ta’ min ibbidja, min ħadha, eċċ.  Però, kieku jsir b’dak il-mod, ngħidlek yes, there are benefits għax hemm audit trail, hemm iktar informazzjoni u hemm iktar spjega.  Però jekk tgħidli li jsiru Minuti wara, u jibdew jkunu ċċirkolati b’emails bejn in-nies u segretarji eċċ, ngħidlek li ma naqbilx.

THE CHAIRMAN:  Inti taf li fir-rapport tal-Awditur Ġenerali, fuq dan il-punt li qed issemmi, huwa iebes fejn jikkritika n-nuqqas ta’ osservanza lejn il-prinċipji tal-good governance, accountability u trasparenza.  Fil-fehma tiegħek, dawn il-prinċipji, kif kienu osservati, jew mhux osservati, fil-FPC li inti għamilt numru ta’ snin parti minnu?

IS-SUR PIPPO PANDOLFINO:  Għalija ma konniex qed innaqsu mit-trasparenza jew good governance, eċċ.  Aħna hemmhekk konna nissiġillaw il-bids kollha li rċevejna u konna niffirmaw fuqhom.  Jiġifieri anyone who wanted to check and verify and come to a conlusion can do it, and can count all the papers and envelopes.  Jiġifieri l-bids ma konniex narmuhom, imma konna nissiġillaw kollox.  Forsi punt li ma joħroġx daqshekk ċar ukoll hu li kull FPC jirriżulta in an award.  The award ends up in a contract.  So, you have a final contract, which can come back to the bids li kien hemm f’dawk il-karti.

THE CHAIRMAN:  Granted.  Però ma jfissirx – qed inkun l-avukat tax-xitan, m’iniex nagħmel akkuża, sempliċement bħala argument – li ntagħżlet l-orħos bid!  Ma jfissirx li jien se nkun naf, b’ċertu serħan il-moħħ, kif intagħżlet dik l-offerta u x’fatturi ġew meħuda in konsiderazzjoni.  Inti taf biżżejjed li n-negozjati bit-telephone li kienu jsiru waqt is-seduta, ma kenux ikunu lanqas reġistrati.  Mela allura, filwaqt li huwa vera li jien se nkun naf dak il-bid jekk rebħux “X” jew “Y”, però ma nistax inkun naf x’kunsiderazzjonijiet ittieħdu biex waslu għal dik l-aġġudikazzjoni.  

IS-SUR PIPPO PANDOLFINO:  Iva, però fil-kamra kien ikun hemm Chairman, CEO, CFO, two externals, plus at least two or three other observers.  Ħafna drabi, ċ-Chairman kien idaħħal lid-Deputy Chairman bħala observer.  Niftakar ħafna ismijiet li daħlu hemmhekk.

THE CHAIRMAN:  Tista’ ssemmi wħud minn dawn l-ismijiet?  

IS-SUR PIPPO PANDOLFINO:  Niftakar żgur, illum mejjet Alla jaħfirlu, George Borg; niftakar il-Worker Director Alfred Debono; niftakar lil Anthony Abela; niftakar Chief Officers oħra li kienu jidħlu, minkejja li mhux membri, bħala observers.  They did not participate.  

THE CHAIRMAN:  Għall-FPC?

IS-SUR PIPPO PANDOLFINO:  Iva, għall-FPC.  Kien hemm żewġ tipi ta’ observers: kien hemm nies bħall-Petroleum Manager, Gas Manager, Electricity Manager għax huma nies tekniċi, mela anything technical they will handle it.  Imbagħad, kien hemm nies li they were simply observers.  F’dik il-kamra ikun hemm at least four members u xi kultant five, kien ikun hemm at least one or two technical people u kien ikun hemm ukoll observers.  Biex tivverifika, tista’ jew tara l-miktub, li huwa l-iktar evidenza bla dubju aħjar, però tista’ wkoll tistaqsi.  Jiġifieri jekk xi ħadd irid jistaqsi għalfejn, kif u come kulħadd jista’...  Issa jekk ikollok tlieta min-nies li kollha jibdew ma jiftakrux, jew kollha jibdew jgħidu affarijiet differenti, mbagħad forsi jqum daqsxejn diżgwid; però writing huwa dejjem l-aħjar mod of evidence.  Jien hawnhekk qed nitkellem, ma naħsibx li l-evidenza tiegħi m’għandhiex validità.  Naħseb li l-evidenza tiegħi għandha validità.

THE CHAIRMAN:  Waqt li kont qed tixhed anke ftit tal-ħin ilu, inti għedt li se tindirizza żewġ punti.  Semmejt tal-Minuti, imbagħad it-tieni punt li nixtieqek tittratta ftit huwa fejn inti għedt li ma taqbilx mal-konklużjoni tal-Awditur Ġenerali dwar awards ta’ bids li ma kenux l-orħos.

IS-SUR PIPPO PANDOLFINO:  Jekk tippermettili ...

THE CHAIRMAN:  Tixtieq tikkonkludi fuq il-punt l-ieħor?  

IS-SUR PIPPO PANDOLFINO:  Għax intom staqsejtuni kif il-Kumitat spiċċa mingħajr Minuti, u jien spjegajtilkom kif naħseb li l-Kumitat spiċċa bla Minuti.  Mr Chairman, inti imbagħad staqsejtni x’inhi l-opinjoni tiegħi.  Jien li nista’ ngħid huwa li dak il-Kumitat, mill-2004 sa Marzu 2011, li joħroġ minn dan ir-rapport, dak iż-żmien kien hemm mill-inqas erba’ Chairmen, kien hemm mill-inqas erba’ CEOs, u kien hemm mill-inqas two external members.  Kien hemm ukoll ħafna observers.  Matul dak iż-żmien kollu, il-Kumitat iffunzjona, u qatt ma ġiet xi kriżi għax ma kienx hemm Minuti.  Kieku għamilna, pereżempju, RMC u l-meeting ma kienx hemm Minuti, kien diġà jieqaf il-Kumitat għax kulħadd jibda jipprova jiftakar xi nkunu għedna fl-aħħar meeting.  L-FPC kellu funzjoni waħda; li jiftaħ bid u jagħlaqha.  Ma kienx Kumitat li jiddiskuti strateġija jew policy; it was an awarding committee and largely on price.  Barra minn hekk, hemm ħaġa oħra li xtaqt nikkjarifika.  Dan il-Kumitat ilu jeżisti: min qed jgħid l-1985, min qed jgħid 1987 u ħafna dati oħra.  Il-FPC tal-Enemalta kellu rwoli differenti.  Qabel it-18 ta’ Diċembru 2003, il-main function tal-FPC kienet li jagħmel awarding ta’ shipping.
ONOR. LUCIANO BUSUTTIL:  Meta kien dan iż-żmien?

IS-SUR PIPPO PANDOLFINO:  Fl-2001, 2002, 2003.  U kien ukoll jagħmel awarding ta’ spot purchases.

ONOR. LUCIANO BUSUTTIL:  Kif tafhom dawn l-affarijiet?  L-eżistenza tal-Minuti ma tafx bihom, però taf b’dan kollu!  

IS-SUR PIPPO PANDOLFINO:  Fair question. Ftit mill-affarijiet stabbilixxejthom riċentament; ftit mill-affarijiet stabbilixxejthom meta kont l-Enemalta, għax bħala Financial Controller kienu jiġu għandi ħafna pagamenti, files, records, eċċ, speċjalment finanzjarji, u ovvjament tistaqsi.  

ONOR. BEPPE FENECH ADAMI:  Ma fhimtx x’jiġifieri shipping.  Spjegali x’jiġifieri shipping.

IS-SUR PIPPO PANDOLFINO:  L-Enemalta kellha kuntratti mal-Libja, preferential agreements; kellha wkoll kuntratti wkoll mal-Enel u mal-Eni li kienu jkunu bilateral.  Tal-Libja kienu jixtru FOB basis, ma kenux jixtru delivered Malta.  Allura, biex iġġib il-prodott Malta, kellek iġġib ix-shipping, u l-Kumitat l-iktar li kien jiħħendilja, speċjalment fl-2001, fl-2002 u fl-2003, kien the shipment of oil.  Il-Kumitat kien ukoll jixtri the odd spot purchase.  Dak il-meeting tat-18 ta’ Diċembru 2003 kien probabbilment l-ewwel Kumitat li beda jixtri ż-żejt kif nafuh.

ONOR. OWEN BONNICI:  Tant huwa hekk li hemm Minuta minnhom li tgħidu li peress li – din kienet fuq il-front page tal-“Malta Today” ...

IS-SUR PIPPO PANDOLFINO:  Biċċa minnha kienet biss, mhux kollha.
ONOR. OWEN BONNICI:  Fil-biċċa li rajt jien kien hemm li dakinhar kien hemm deċiżjoni li ma nibqgħux nixtru mingħand il-Libja, għaliex min-naħa tal-Libjani ma kienx hemm iktar interess.  Dik hija xi ħaġa li wieħed irid jistaqsi dwarha, però bħala stat ta’ fatt, minn dakinhar ‘il quddiem imbagħad morna għas-suq kummerċjali.  

IS-SUR PIPPO PANDOLFINO:  Qed nisimgħu ħafna affarijiet, bħal pereżempju email, passwords, security, kunfidenzjalità, speaker phone ...  Pereżempju l-ispeaker phone l-ewwel darba li ntuża kien f’April 2004.  F’Diċembru 2003 ma ...

ONOR. BEPPE FENECH ADAMI:   Jiġifieri inti donnok qed tgħid li fl-2004 inbidlet il-funzjoni ...

IS-SUR PIPPO PANDOLFINO:  Inbidlet proprjament f’Diċembru 2003.

ONOR. LUCIANO BUSUTTIL:  Imma kif tafhom dawn l-affarijiet?  Qed tgħid li l-Minuti tal-2003 ma rajthomx; però, imbagħad taf li bejn l-2001 u l-2003 kienu jinxtraw b’tali mod, li l-ispeaker phone ma ntużax ...

ONOR. BEPPE FENECH ADAMI:  Nista’ nagħmel id-domandi jiena, jekk jogħġbok?

ONOR. LUCIANO BUSUTTIL:  Biex inkunu ċari.  Għax qal li ċerti affarijiet sar jafhom issa, ċerti affarijiet staqsa dwarhom.  Tista’ tispjega ftit għax stramba l-biċċa?!

ONOR. BEPPE FENECH ADAMI:  Nista’ nagħmel il-mistoqsijiet, Onor. Busuttil?    (Interruzzjonijiet)  

THE CHAIRMAN:  Onor. Busuttil, ħalli jispiċċa l-Onor. Fenech Adami.  Imbagħad ma nsibx problema li tistaqsi.
IS-SUR PIPPO PANDOLFINO:  L-iktar waħda faċli li nirrispondi hija tal-ispeaker phone, għax jien kont dħalt fil-meeting ta’ April 2004 u kien għadu ġdid.  Iċ-Chairman qal, “Ara x’ġibna, ġibnih issa”.  (Interruzzjonijiet)  Agħtini ċans!

THE CHAIRMAN:  Ippermettili ftit.  Sur Pandolfino, għad-dekor ta’ fejn qegħdin, ma nippretendix u m’iniex se naċċetta li tindirizza lil Deputat u tgħidlu jew tgħidilha “Stenna ftit”. Hu min hu u hi min hi.  Qed tagħmel xogħolha.

IS-SUR PIPPO PANDOLFINO:  Skużani, għandek raġun.

THE CHAIRMAN:  Tista’ tkompli.

IS-SUR PIPPO PANDOLFINO:  F’dik il-laqgħa, kien hemm diskors li dak kien speaker phone ġdid u qed nużawh l-ewwel darba.  Tant hu hekk li ċempilna lil xi ħadd – din xi ħaġa li tibqa’ tiftakaraha – staqsiena biex iċempel lura hu għat-telephone number, u lanqas konna nafu x’inhu t-telephone number, u dak il-ħin ktibna fuq l-ispeaker phone t-telephone number li jrid iċempel lura.  

THE CHAIRMAN:  Mela stabbilixxejna li kellna l-innovazzjoni tal-ispeaker phone.  L-Onor. Fenech Adami.

ONOR. BEPPE FENECH ADAMI:  Jiġifieri fl-2003, meta kienu jinżammu l-Minuti, l-FPC kellu funzjoni differenti mill-funzjoni li kellu as from 2004?  Ħa nara fhimtx sew.  Sal-aħħar tal-2003, l-FPC kien iktar iffukat fuq kif se jagħlaq ix-shipping, jiġifieri ż-żejt kien ikun mixtri, u allura kien jiddeċiedi kif se jiġi shipped.

IS-SUR PIPPO PANDOLFINO:  Iva.

ONOR. BEPPE FENECH ADAMI:  Allura my question would be: sal-2003, min ikun xtrah iż-żejt?

IS-SUR PIPPO PANDOLFINO:  Ħafna drabi ż-żejt kien jinxtara b’agreement dirett bejn l-Enemalta u, pereżempju, l-Libja.

ONOR. BEPPE FENECH ADAMI:  Mela ħalli nara iniex ngħid sew; qed nipprova nibni argument.  Sal-aħħar tal-2003, ma kienx hemm bżonn negozjati, għax kien hemm ftehim bilaterali mal-ENI, u allura the question of price of purchase of oil did not arise.  Jiġifieri l-unika materja li kellu quddiemu l-FPC kienet related mat-trasport,  max-shipment.  So, minn 2003, dawn il-bilaterals jew long term agreements came to an end, they lapsed, u allura, as from 2004, beda jinxtara ż-żejt by bids.  Jiġifieri, qabel l-2003 ma kienx hemm proċess ta’ bidding?  

IS-SUR PIPPO PANDOLFINO:  Le.  

ONOR. BEPPE FENECH ADAMI:  Le?  

IS-SUR PIPPO PANDOLFINO:  Le ma kienx hemm.  

ONOR. BEPPE FENECH ADAMI:  Mela fl-2004 beda l-bidding.  

IS-SUR PIPPO PANDOLFINO:  F’Diċembru 2003.  

ONOR. BEPPE FENECH ADAMI:  U minn hemmhekk bdiet operazzjoni ġdida ta’ dan il-Kumitat, imma bin-nuqqas tal-Minuti.  

IS-SUR PIPPO PANDOLFINO:  Iva.  

ONOR. BEPPE FENECH ADAMI:  Fl-ewwel meeting kien hemm diskussjoni, fis-sens li tgħidu li s-soltu, under the old regime, meta l-Kumitat kellu funzjoni partikolari kontu żżommu l-Minuti, issa għandkom funzjoni ġdida fejn, minflok tinnegozjaw the shipment, se tinnegozjaw the actual purchase of the oil?  Tiftakar kienx hemm diskussjoni dwar whether you should keep the Minutes, and what is the procedure?  Jiġifieri kien f’dan l-ewwel meeting fl-2004 li beda dan il-proċess ta’ karti, qari ta’ bids eċċ?  

IS-SUR PIPPO PANDOLFINO:  Le.  

ONOR. BEPPE FENECH ADAMI:  Għedilna ftit.  

IS-SUR PIPPO PANDOLFINO:  Kif spjegajt ftit ilu, x’għamlu eżatt f’Diċembru 2003 ma nafx għax ma kontx hemm, però fil-meeting ta’ …

ONOR. BEPPE FENECH ADAMI:  F’Diċembru 2003 kien hemm bids?  

IS-SUR PIPPO PANDOLFINO:  Iva.  Issa jien li naf huwa minn dak li qrajt fuq il-gazzetta, u staqsejt xi nies li għandi kuntatt magħhom u spjegawli.  U staqsejthom, riċentement staqsejthom.  Staqsejt nies fl-Enemalta biex dak li se ngħid inkun ċert minnu, jiġifieri jekk qed ngħid xi ħaġa jew għax għandi dokument hawnhekk, jew għax xi ħadd kkonfermali, jiġifieri I’m not shooting from the hip.  Fil-meeting ta’ Diċembru 2003, min kien f’dak il-meeting eżatt ma nafx, imma mill-gazzetta jidher li kein hemm erbagħa min-nies.  Fil-meeting ta’ April 2004, tnejn minnhom ċert min kienu, jiġifieri ċ-Chairman u l-konsulent tiegħu, però m’iniex ċert jekk kienx hemm is-Sur Mallia; mingħalija kien hemm għax, wara ftit, is-Sur Mallia kien irriżenja mill-Enemalta.  Ir-raba’ persuna li kien fil-meeting ta’ Diċembru 2003, is-Sur Mifsud, ma kienx fil-meeting ta’ April 2004.  I replaced Mr Mifsud.  Sfortunatament, jien suppost għamilt xi xahrejn nieħu handover mingħand is-Sur Mifsud, u ma ġarax hekk.  Il-handover tal-Finance Division tal-Enemalta ħadt a two hour meeting ma’ Mr Mifsud a few weeks or months wara li dħalt.  Ħassejt li għandi bżonn għallinqas darba nkellmu, kont inċempillu jekk ikolli bżonn xi ħaġa partikolari, u darba minnhom għamilna meeting ta’ xi sagħtejn, tliet sigħat fejn spjegali ċerti affarijiet.  F’dak l-ewwel meeting li sar kien hemm proċedura, jiena dħalt fil-proċedura, dħalt fil-Kumitat, spjegawli kif jaħdem il-Kumitat u mxejna bil-Kumitat.  Jekk dawn in-nies kenux jafu li f’Diċembru 2003 kienu jittieħdu Minuti, jien onestament ma nafx; tridu tistaqsu lilhom.  

ONOR. BEPPE FENECH ADAMI:  L-ewwel semmejt li kienu jattendu ċ-Chief Officers.  Way back in 2004 meta bdejt inti, do you recall min kienu ċ-Chief Officers?  

IS-SUR PIPPO PANDOLFINO:  Miċ-Chief Officers ma niftakarx eżatt min kien jattendi.  

ONOR. BEPPE FENECH ADAMI:  Ejjew nibdew pass pass.  Tifakar min kienu?  

IS-SUR PIPPO PANDOLFINO:  Meta dħalt jien fl-2004 kellna ċ-CEO Ray Attard, Ronnie Vella, Head of Electricity, li kellu l-istess livell ta’ Chief, kien hemm jien bħala CFO u miegħi daħal fl-istess ħin Dr. Konrad Mizzi bħala CIO.  Imbagħad, wara ftit, kien daħal Chief ieħor li jismu Tony Bonello li kien Chief Human Resources (HR).  

ONOR. BEPPE FENECH ADAMI:  Jiġifieri kontu ħames Chief Officers.  Erġa’ għidli min huma.  

IS-SUR PIPPO PANDOLFINO:  Iċ-CEO kien Ray Attard, jiena bħala CFO, Ronnie Vella bħala Head of Electricity, li eventwalment ġie replaced minn Peter Grima, Tony Bonello Chief HR and Corporate Services, Konrad Mizzi bħala CIO.  

ONOR. BEPPE FENECH ADAMI:  Konrad Mizzi huwa l-Ministru responsabbli mill-enerġija llum?

IS-SUR PIPPO PANDOLFINO:  Iva.

ONOR. BEPPE FENECH ADAMI:  Dawn iċ-Chief Officers kienu jattendu, jew uħud minnhom, l-FPC.  Min kienu l-erba’ persuni li kienu jattendu permanentement l-FPC?   

IS-SUR PIPPO PANDOLFINO:  L-erbgħa jew il-ħamsa li kienu permanenti kienu ċ-Chairman, whoever he was, iċ-CEO, whoever he was, iċ-CFO whoever he was, imbagħad fil-bidu kien hemm two externals, imbagħad kien hemm one external.  Dawk l-erbgħa kienu jattendu dejjem.  

ONOR. BEPPE FENECH ADAMI:  Imbagħad complemented by …

IS-SUR PIPPO PANDOLFINO:  Imbagħad kien ikun hemm technical support tal-Manager Petroleum Division, Manager Gas Division, Manager Marsa Power Station, Manager Delimara Power Station.  Imbagħad kien ikun hemm observers li kienu jkunu jew Board Members jew xi Chief Officer.  

ONOR. BEPPE FENECH ADAMI:  Iċ-Chief Officer Konrad Mizzi ġieli kien ikun preżenti waqt il-meetings tal-FPC?  

IS-SUR PIPPO PANDOLFINO:  Jekk tgħidli biex naħlef jekk kienx qiegħed hemm jew le, ma naħlifx.  Jekk tgħidli biex naħlef li George Borg, Deputy Chairman, kien fil-kamra, naħilfu.   Jekk tgħidli biex naħlef li Manager Gas Division Mario Magri kien fil-kamra naħilfu.  Jekk tgħidli biex naħlef li Alfred Debono, Worker Director, kien fil-kamra naħilfu.  Però, jekk tgħidli biex naħlef li Konrad Mizzi kien fil-kamra, ma naħilfux, għax onestament ma niftakarx.  

ONOR. BEPPE FENECH ADAMI:  Imma ftakart ħafna affarijiet oħra!  

IS-SUR PIPPO PANDOLFINO:  Jista’ jkun li ma niftakarx għax ma kienx, però bħalissa m’iniex niftakar.  

ONOR. BEPPE FENECH ADAMI:  Kien hemm metodoloġija ta’ min …  

IS-SUR PIPPO PANDOLFINO:  Le, ma jidhirlix.  Kien jistedinhom iċ-Chairman.  Iċ-Chairman kien jistieden Deputy Chairman, Worker Director, Direttur ieħor ...  Pereżempju, iċ-Chief HR niftakar li kien hemm, għax kien ħareġ u qalli kemm kienet interessanti.  

ONOR. BEPPE FENECH ADAMI:  Jekk kien hemm laqgħa fejn ma kienx hemm bżonn iċ-Chief HR …

IS-SUR PIPPO PANDOLFINO:  Għalih kienet interessanti ħafna.  

ONOR. BEPPE FENECH ADAMI:  Imma there was no reason why there should be the HR Chief present.  

IS-SUR PIPPO PANDOLFINO:  They were simply observers.  

ONOR. BEPPE FENECH ADAMI:  U dawn l-observers kienu josservaw?  

IS-SUR PIPPO PANDOLFINO:  Yes, of course.  

ONOR. BEPPE FENECH ADAMI:  U kienu jipparteċipaw?  

IS-SUR PIPPO PANDOLFINO:  No, observers do not participate.  

ONOR. BEPPE FENECH ADAMI:  Why were they there?  

IS-SUR PIPPO PANDOLFINO:  Naħseb l-idea kienet f’isem it-trasparenza u l-openness, jiġifieri li tant konna qed nagħmlu kollox bil-miftuħ li ma kien hemm l-ebda problema li jkun hemm non-members fil-Bord biex josservaw dak li qed jiġri fil-kamra.  L-aħħar ħaġa li xtaqt ngħid dwar il-Minuti hija li, kif diġà ħareġ f’dan il-Kumitat, jien bdejt nibgħat email jew report post-meeting liċ-Chairman.  Ġie żmien fejn wara l-meeting jien kont bdejt nibgħat report liċ-Chairman.  

ONOR. BEPPE FENECH ADAMI:  Ħassejt li bħala CFO …

IS-SUR PIPPO PANDOLFINO:  Le, ma ħassejtx.  Li ġara kien li kien hemm Board Meeting fl-14 ta’ Settembru 2004, iċ-Chairman kien spjega lill-Bord x’ġara waqt l-FPC, u wieħed mill-Board Members staqsa liċ-Chairman għal rapport to highlight …  Fil-fatt se nikkwota minn dokument li għandi f’idejja:  

“In concluding the discussion that ensued, it was agreed that for the next Board Meeting, Directors be furnished with a comparative statement showing the last fuel procurement conclusions as compared with the former past purchases.” 

Din hija estratt mill-Board Minutes tal-Enemalta tal-14 ta’ Settembru 2004.
  
THE CHAIRMAN:  Għandek xi diffikultà biex tagħtina kopja?  Qed nistaqsik jekk għandekx diffikultà għax ma tkoprix il-perijodu tar-rapport tal-Awditur, imma ġaladarba qed tagħmel riferenza għaliha, qed nistaqsik għandekx diffikultà li tgħaddilna kopja.  

IS-SUR PIPPO PANDOLFINO:  Li xtaqt ngħid huwa li jiena għandi ħafna dokumenti, imma mhumiex tiegħi u għalhekk se nirreferi għalihom, però ma nħossnix li nista’…

ONOR. JUSTYNE CARUANA:  Imma qegħdin għandek.  Id-diffikultà li għandna hija jekk tistax tesibihom jew le, aħseb u ara …

IS-SUR PIPPO PANDOLFINO:  Jien ma nistax inpoġġihom fuq il-Mejda.  (Interruzzjonijiet)

ONOR. OWEN BONNICI:  Ippermettilna ftit.  Preżenti hawn avukat mill-Uffiċċju tal-Avukat Ġenerali u tista’ tgħidilna hi x’inhi l-pożizzjoni fuq dan il-punt legali.  Aħna, skont il-liġi, nirreferu għal dak li hemm fil-Kodiċi ta’ Organizzazzjoni u Proċedura Ċivili, u hemm ir-regola sagrosanta li titgħallimha kif tibda l-kors tal-liġi, li jekk xhud se jixhed u għandu dokumenti miegħu, dawk id-dokumenti li jirreferi għalihom għandna dritt narawhom.  Dak huwa punt legali sagrosant.  

IS-SUR PIPPO PANDOLFINO:  Jien li kont se ngħid huwa li m’għandi l-ebda problema …

ONOR. OWEN BONNICI:  Il-problema tagħna hija għalfejn qegħdin għandek.  

IS-SUR PIPPO PANDOLFINO:  M’għandi l-ebda problema li tarawhom, imma biex isiru pubbliċi …

THE CHAIRMAN:  Dak li qed jgħid l-Onor. Bonnici huwa legalment korrett.  Ħa naqtgħuha fil-qosor.  Sur Pandolfino, qed tagħmel riferenza għal dokument.  Wara li tlesti minnu, nistiednek biex tħallih mal-Iskrivana.  

IS-SUR PIPPO PANDOLFINO:  Li kont se ngħid huwa li nippreferi kieku nagħtihom lill-Enemalta, u jagħtuhomlkom l-Enemalta.  

THE CHAIRMAN:  Le, għax inkella nispiċċaw bil-postman.  

ONOR. OWEN BONNICI:  Mhux x’tippreferi inti, imma x’tgħid il-liġi.  

THE CHAIRMAN:  L-Onor. Bonnici huwa legalment korrett; aħna marbutin bir-regoli tax-xhieda tal-Qorti u hekk għandu jsir.  Mela, kif tlesti tirreferi għalih, ħallih seduta stante, imbagħad Ms. Brincat tagħmel kopja tiegħu.  

IS-SUR PIPPO PANDOLFINO:  Pereżempju, din hija email li sibtha għandi, u ma nsib ebda problema nesebiha.

ONOR. OWEN BONNICI:  Bid-dovut rispett, teħux fastidju Sur Pandolfino, imma hanwhekk hawn il-liġi u rridu nobduha.  Il-liġi tgħid li jekk qed tirreferi, u ċ-Chairman qed jaqbel...  Is-Sur Pandolfino qed jgħid li m’għandu l-ebda problema li jesibiha.  Jista’ jkollu problema, għax hekk huma r-regolamenti; aħna nobdu l-liġi.

THE CHAIRMAN:  L-Onor. Bonnici għandu raġun.  Seta’ kellek problema, Sur Pandolfino.  Mhux biex nonqsu mir-rispett lejk, imma dik hija l-liġi.

IS-SUR PIPPO PANDOLFINO:  Jiena, fis-16 ta’ Settembru 2004 għamilt dak li staqsewni nagħmel, u bgħatt memo lill-Board Secretary fejn qed tagħti rendikont b’mod financial ta’ dak li ġara fil-meeting li kien sar fit-2 ta’ Settembru.  Fil-fatt, il-memo tiegħi hija datata 16 ta’ Settembru 2004: il-Board Meeting kien l-14 ta’ Settembru 2004 u r-rapport tiegħi għamiltu fis-16 ta’ Settembru 2004, biex jiġi ppreżentat lill-Board Meeting ta’ wara.  

ONOR. BEPPE FENECH ADAMI:  Qed nifhem li bdiet din il-prassi?  

IS-SUR PIPPO PANDOLFINO:  Jien konsistentement, wara dakinhar, bqajt …  Issa jekk tistaqsini jekk kontx nagħmel hekk wara kull meeting, ngħid li mingħalija li kont nagħmel hekk wara kull meeting.  Jekk tistaqsini jekk sibtx il-memo ta’ kull meeting  ngħidlek li le, ma sibtx ta’ kull meeting.  

ONOR. BEPPE FEENCH ADAMI:  Dik l-ewwel darba?

IS-SUR PIPPO PANDOLFINO:  Dan kien it-third FPC meeting tiegħi, u hija dated 16th September 2004 u l-meeting kien fis-2nd September 2004.  

ONOR. BEPPE FENECH ADAMI:  Ħalli nipprova nagħmel kronoloġija.  Mela, sa Diċembru 2003 kienu jinżammu l-Minuti.  

IS-SUR PIPPO PANDOLFINO:  Iva.  

ONOR. BEPPE FENECH ADAMI:  Bejn l-2003 u September 2004, for nine months kien hemm perijodu …

IS-SUR PIPPO PANDOLFINO:  Kien hemm two meetings.  

ONOR. BEPPE FEENCH ADAMI:  Kien hemm żewġ meetings fejn ma nżammewx Minuti, u ma sarx after meeting report.

IS-SUR PIPPO PANDOLFINO:  Jien ma niftakarx li kien sar after meeting report.  

ONOR. BEPPE FEENCH ADAMI:  Mela kien hemm two meetings in 2004.  Mill-2004 sal-2008, minkejja li ma kenux jinżammu Minuti, kien ikun hemm a summary report bħal dak …

IS-SUR PIPPO PANDOLFINO:  Mhux eżatt bħalu, imma kien ikun hemm.  

ONOR. BEPPE FENECH ADAMI:  Għidilna x’kien jgħid dak ir-rapport.  

IS-SUR PIPPO PANDOLFINO:  Dan ir-report, peress li kien sejjer quddiem il-Bord u staqsa għalih il-Bord, kien daqsxejn iktar dettaljat, għax għedt min kien fil-kamra, għedt ftit fuq id-diskussjoni u għamilt il-konklużjoni.  

ONOR. BEPPE FENECH ADAMI:  Mela sar dak ir-rapport li huma kważi Minuti.  

ONOR. LUCIANO BUSUTIL:  Mhumiex Minuti, għax il-membri l-oħra tal-FPC did not endorse dak li kiteb fir-rapport, l-oħrajn ma jafux xi ktibt.  

IS-SUR PIPPO PANDOLFINO:  Le, mhumiex Minuti.  

ONOR. LUCIANO BUSUTTIL:  Ħadd ma jkun jaf xi ktibt u mhumiex iffirmati.  

IS-SUR PIPPO PANDOLFINO:  Le, mhux ħadd.  Iċ-Chairman … 

ONOR. LUCIANO BUSUTIL:  Biex inkunu ċari, biex ma ngħadduhomx bħala Minuti.  

IS-SUR PIPPO PANDOLFINO:  Le, mhumiex Minuti.  

ONOR. CHRIS AGIUS:  Imma din il-prattika ma tkomplietx?  

ONOR. BEPPE FEENCH ADAMI:  Jimporta nispiċċa? 
 
ONOR. JUSTYNE CARUANA:  Qed ninteressaw irwieħna għax interessanti din ix-xhieda!  

ONOR. BEPPE FENECH ADAMI:  Sur Pandolfino, inti kontu tibagħtu lill-Bord tad- Diretturi tal-Enemalta.   

IS-SUR PIPPO PANDOLFINO:  Dakinhar biss kont bgħattu lill-Bord tad-Diretturi.  

ONOR. BEPPE FENECH ADAMI:  Imbagħad lil min kont tibagħtu?  

IS-SUR PIPPO PANDOLFINO:  Imbagħad kont nibagħtu liċ-Chairman, għax iċ-Chairman kien jirrapporta lill-Bord.  

ONOR. BEPPE FENECH ADAMI:  Inti kont tkun preżenti għall-Board Meeting?  

IS-SUR PIPPO PANDOLFINO:  Le.  Fis-2nd February 2005 kont ktibt hekk liċ-Chairman:  

“Further to last week’s Fuel Procurement meeting, I am submitting a report in which I am highlighting the price improvements being made on fuel purchases.  

We negotiated a better price in fuel oil, unleaded and jet, and only fared worse in LPG.  As regards LPG, we had secured some considerable improvements in the previous meeting that, however, could not be repeated this time (indications are that the previous LPG contractor lost money on the contract to the extent that he declined to supply the full contract value).  
To summarise, we are saving $283,000 when compared to the previous contract, and $963,000 when compared to the contract before that.  These figures are for 6- month contracts, not a full year.  

Also note that the considerable savings on fuel security stocks are not included (I value these at about $432,000 on fuel oil alone).” 

Din inkun bgħattha liċ-Chairman.  Mingħalija din kont nibgħatha wara kull Board Meeting, imma ma sibtx ta’ wara kull Board Meeting – jew ma bgħatthiex, jew ma ġewx filed –  imma sibt ħafna minnhom, kemm fl-2005, fl-2006, fl-2007 u fl-2008.  Jiġifieri it was not a one-off thing.  

ONOR. LUCIANO BUSUTTIL:  Dawn sibthom fil-computer li ħadt int?  

IS-SUR PIPPO PANDOLFINO:  Dawn li sibt huma kollha memos jew emails li kont sibt fid-data ...

ONOR. LUCIANO BUSUTTIL:  Fil-computer li ħadt.  

IS-SUR PIPPO PANDOLFINO:  Iva.  

ONOR. CHRIS AGIUS:  Taħseb li l-Enemalta kellhom kopja tagħhom?  

IS-SUR PIPPO PANDOLFINO:  Jien dak li ħadt miegħi ħallejt kopja tiegħu l-Enemalta; però biex inkun fair fuq min ġie warajja, jien qed nitkellem fuq eluf kbar ta’ emails, mhux eluf żgħar, u ma nistax nippretendi li min ġie warajja jkun jaf dak kollu li għamilt jiena fl-2004, fl-2005, fl-2006,  fl-2007 u fl-2008.   Id-dokumenti l-oħra li ma rreferejtx għalihom, m’għandix bżonn nagħtihomlkom?  

THE CHAIRMAN:  Għalissa le, jiddependi x’domandi jsiru iktar tard, imbagħad it-tweġiba għalihom.  

IS-SUR PIPPO PANDOLFINO:  U din bqajt nagħmilha.  Jiġifieri bażikament dan huwa dwar l-issue tal-Minuti.

THE CHAIRMAN:  Mela, irrid issa mmiss żewġ punti qabel ma nagħti l-kelma lill-Membri tan-naħa tal-Gvern.  X’kont se tgħid dwar adjudication ta’ bids li skont ir-rapport ingħataw lil min ma kienx l-orħos?  Jiena fhimt li fil-bidu tax-xhieda tiegħek inti għedt li kellek xi riżervi.

IS-SUR PIPPO PANDOLFINO:  Meta qrajt ir-rapport tal-NAO, issorprendejt ruħi.  Meta rajt ir-reazzjoni li l-Enemalta xtrat mhux mingħand l-orħos, issorprendejt ruħi għax ma niftakx li ġara hekk; forsi ġrat wara li tlaqt jien.  Ovvjament, jien dort ir-rapport b’mod dettaljat.  Jien kont diġà għamilt l-ewwel analiżi tiegħi tas-sitta jew seba’ bids li ġew awarded mill-Kumitat li kont nagħmel parti minnu jien, u kkonkludejt, solament abbażi tar-rapport tal-Awditur u l-memorja, li konna kellimna u tajna l-kuntratt lil min kien l-orħos.  Ma kienx hemm okkażjoni waħda fejn aħna ftaħna diskussjoni ma’ min ma kienx l-orħos.  Fil-press qed jissemmew żewġ okkażjonijiet.  Jien din nista’ nidentifikaha, mir-rapport tal-Awditur, bħala li dawk iż-żewġ okkażjonijiet huma l-jet fuel li ġie awarded on the 28th June 2008, u l-unleaded li ġie awarded on the 26th January 2009.  Fir-rapport tal-Awditur ukoll hemm indikazzjoni ta’ xi light heating oil, 6th May 2008, fejn hawn miktub li contract was not available for review.  Jekk inħarsu lejn paġna 80 tar-rapport, naraw li hemm imniżżel hekk:   “25th June 2008, [Jet A1]”  hemm miktub “MOCH S.A +12.00 USD/MT, Totsa +36.75 USD/MT”.  Imbagħad hemm “negotiated contract price +35.50 USD/MT”.  Jien meta rajt din ksaħt għax għedt li ma jistax ikun li aħna tajna kuntratt lil xi ħadd b’23.50 USD/MT li qishom qisu times kważi 100,000 tonnes iktar għolja.  Impossibbli!  Ma jistax ikun!  Forget it!  Imbagħad f’paġna 87, f’paragrafu 2.1.21, imbagħad hemm biċċa spjega li tgħid hekk:

“The first instance when the selected tender bid was, prima facie, and based on the premium variable only, not the most favourable, ...”

Qed nassumi li hija b’riferenza għal dawn, u safejn naf jien anke intom staqsejtu, però ma ġewx ikklarifikati:

“... relates to the FPC meeting held on 25 June 2008.  Here the Jet A1 fuel tender was again awarded to Totsa, despite the fact that BP Oil and MOCH S.A. had submitted what appear to have been more favourable bids.”

Jien accountant u audits għamilt, u meta nara l-kelma ‘what appear’ għalija diġà ...  Ħaġa jew hi jew m’hijiex!  Imbagħad paragrafu 2.1.22 kważi jsolviha, però ma jagħlaqhiex.  Għalfejn?  Għax f’dan il-paragrafu hemm miktub hekk:

“When queries were raised with the Corporation in respect to the above, Enemalta stated that the offers submitted by BP Oil and MOCH S.A. quoted a pricing basis on the average of the Cost Insurance Freight Northwest Europe (CIF NWE) Jet A1 quotations, whereas Totsa offered pricing based on the average of the Free On Board Mediterranean (FOB MED) Jet A1 quotations.  According to statements made by Enemalta at the time, the price differential between the FOB MED and CIF NWE quotations stood at $38/MT ...”

Mela, jekk it-$12 iżżidlu $38 jiġi 50, u allura $36.75 jiġi orħos.

“This was, in Enemalta’s view ...”

Enemalta’s view, qed nassumi, għax hekk ħareġ f’din il-kamra, li ċ-CFO ta’ dak iż-żmien u Janice Mallia – jew Mercieca, għax fi żmieni kienet Mallia – bażikament li f’dik il-laqgħa huma waslu għaliha.  Mela waslu għal din konklużjoni Janice u Antoine li fit-25th May 2008 ma kenux fil-kamra.  Imbagħad l-Uffiċċju tal-Awditur ikompli jgħid li:

 “... a possible explanation as to why the FPC considered the Totsa offer as more attractive than the other received bids.  However, NAO’s review of relevant documents did not indicate any workings or calculations in line with the above justifications put forward by Enemalta.”

Jien ċert li fuq il-karta tiegħi, issa għidilha Minuti – li mhijiex – għidilha tħażżiż, għidilha li trid, inkun ktibt MOCH S.A. CIF NWE u Totsa FOB MED.  Probabbilment minn hemm ġabuhom il-figuri.  Però, jien 99% confidence level, għax naf lejn xiex kont qed inħares, inkun ktibtha.  Issa, din hija karta li qiegħda għand l-Enemalta u tista’ tiġi vverifikata.  Apparti minn hekk, il-bids kemm ta’ MOCH SA ...  (Interruzzjonijiet)  Kienet oriġinarjament issiġillata fl-uffiċċju taċ-Chairman.  Suppost qiegħda hemmhekk.

ONOR. BEPPE FENECH ADAMI:  Dan il-famuż envelope...

IS-SUR PIPPO PANDOLFINO:  Suppost għadhom hemmhekk.
ONOR. LUCIANO BUSUTTIL:  Imma inti tippretendi li minn dawn il-karti kellhom jaslu għal dawn il-konklużjonijiet li qed tagħmel inti hawnhekk?

IS-SUR PIPPO PANDOLFINO:  Bniedem li jaf u jaqra ...  Janice Mallia u Antoine Galea, li ma kenux fil-laqgħa, waslu.  Jiġifieri mhux nippretendi: Janice Mallia u Antoine waslu abbażi dak li sabu fl-envelope.  

ONOR. LUCIANO BUSUTTIL:  Imma huma suffiċjenti biex kulħadd iserraħ rasu?

IS-SUR PIPPO PANDOLFINO:  Jien qed ngħid li min ried jasal għall-konklużjoni, sabu l-karti kollha biex ikunu jistgħu jaslu għal dik il-konklużjoni.  Kieku l-karti tiegħi ma fehmuhomx u bagħtu għalija, jien ċert li kont nispjegahom.  

ONOR. LUCIANO BUSUTTIL:  Fuq dan il-meeting kont bgħatt email bħal din?

IS-SUR PIPPO PANDOLFINO:  Ma naħsibx; ma sibthiex.  L-email tiegħi ma kenitx toqgħod tgħid “FOB MED” u “dan” u “dan”.  

ONOR. LUCIANO BUSUTTIL:  Imma kellek fuq dan?  

IS-SUR PIPPO PANDOLFINO:  Le, ma sibtx.  Jiena wkoll sibt il-European Marketscan tal-25 ta’ Ġunju 2008.  Dan huwa l-Platts European Marketscan, li huwa l-basis għall-prodotti.  Kif qed taraw f’dan il-dokument hemm Mediterranean cargoes, Northwest Europe cargoes, Northwest Europe barges, FOB (Italy), CIF Italy, FOB NWE, CIF NWE/Basis ARA.  Hemm ukoll premium, naphtha, jet, diesel, gasoil 0.2%, gasoil 0.1%, fuel oil 0.1%, fuel oil 0.3%.  Dawn huma l-various products sold in various ports on various bases.  Dan id-dokument juri li FOB Med (Italy) jet kellu prezz ta’ $1266.25, waqt li CIF NWE jet, kellu prezz $1304.25.  Jekk xi ħadd jagħmel $1304.25 minus $1266.25 tiġi t-$38 li ndikaw l-Enemalta.  Jekk tistaqsuni jekk din kenitx fl-envelope, ngħidilkom li probabbli ma kenitx fl-envelope u lanqas kienet għandi fil-computer tiegħi – issa sibtha, imma dak iż-żmien ma stajtx insibha – imma jien staqsejt lill-Platts u bagħtuhieli.  Naf li l-Enemalta għandhom, imma ma staqsejtx lilhom għal raġunijiet ovvji.  Ma ridtx noqgħod nistaqsi l-Enemalta biex jagħtuni l-Platts ta’ dakinhar. 

ONOR. BEPPE FENECH ADAMI:  Dik tkun public?

IS-SUR PIPPO PANDOLFINO:  Anyone who has a subscription to Platts – and Enemalta has a subscription to Platts – has this document.  They will not give it to someone who does not have a subscription.  (Interruzzjonijiet)  Kollha se nagħtihomlkom.  Jien nixtieq – forsi tgħiduli li m’għandix dritt nixtieq – li xi ħadd iħares lejn il-karti li qegħdin fil-pussess tal-Enemalta, iħares lejn dawn l-affarijiet li qed ngħid jien – il-bids li hemm għand l-Enemalta jindikaw dawn l-affarijiet, għax m’għandix dubju li meta l-Enemalta qalet li MOCH S.A. kienet CIF NWE u Totsa kienet FOB MED, kienet qed tgħid il-verità – jagħmel il-verifiki kollha li għandu bżonn jagħmel biex waħda mit-tnejn li qed iqajmu concern lil kulħadd – naħseb li aktar qed iqajmu concern lili milli lin-nies li qed jgħidu li għandhom il-concern – tingħalaq.  Almenu waħda mit-tnejn tingħalaq!

ONOR. BEPPE FENECH ADAMI:  Ħalli nara jekk iniex nifhem sew.  Inti qed tgħid li r-rapport highlights two instances fejn qed jiġi allegat li ngħatat l-offerta lil min ma kienx l-orħos bidder, u meta tuża dan il-mekkaniżmu daqsxejn ikkumplikat li għadek kif semmejt, min jifhem jasal għall-konklużjoni li l-konklużjoni tal-Awditur Ġenerali mhijiex korretta.  

IS-SUR PIPPO PANDOLFINO:  Yes.

ONOR. BEPPE FENECH ADAMI:  Dan huwa l-istatement tiegħek.

ONOR. OWEN BONNICI:  Mr Chairman, jien nixtieq li l-Awditur Ġenerali, li qiegħed hawnhekk, jispjega.

ONOR. BEPPE FENECH ADAMI:  Kont se nagħmel l-istess argument.  Allura la għandna l-Awditur Ġenerali preżenti ...  Sur Mercieca, l-asserzjoni hija li intom fir-rapport, tajjeb jew ħażin, għedtu li kien hemm żewġ istanzi fejn mhux ċar għalikom kif ingħata l-bid lil min ma kienx l-orħos, u s-Sur Pandolfino għadu kif għamel argument – I must admit quite ikkumplikat għal min mhux midħla ħafna ta’ dan is-suġġett – fejn qed jgħid li bażikament li dak li għedtu intom mhux korrett.  X’inhija r-reazzjoni tal-Awditur għall-asserzjoni tas-Sur Pandolfino?

IS-SUR KEITH MERCIECA (Head Special Audit and Investigation, NAO):  Naħseb tajjeb li nagħtu ftit kuntest għal din l-assertion.  Aħna konna qed nagħmlu audit f’kuntest fejn hemm assenza kważi assoluta ta’, m’iniex se ngħid dokumentazzjoni, imma ta’ spjegazzjonijiet ta’ kif dawk il-biċċiet ta’ puzzles, id-dokumenti li sibna, jitgħaqqdu flimkien u jsarrfu f’soluzzjoni.  Forsi l-vantaġġ li għandu s-Sur Pandolfino fuqna kien li kien preżenti hemmhekk fil-meeting.  Ħaġa oħra li ta’ min wieħed isemmi huwa li hemm sentenza oħra f’paġna 87, paragrafu 2.1.21 – forsi bi żvista s-Sur Pandolfino ma qrahiex – fejn aħna qed ngħidu hekk:

“Once again, NAO was not able to determine the basis of the Committee’s selection ...”,

li huwa l-crux tal-argument tagħna,

“... given that no record of the Committee’s discussions or workings were retained on file.”

Jiġifieri aħna m’aħniex qed nikkontestaw li d-deċiżjoni ma kenitx waħda tajba, imma qed ngħidu li bl-evidenza u bl-informazzjoni li kien hemm, ma stajniex ngħaqqdu l-biċċiet tal-puzzle.  Fil-verità, jien ma nafx x’inhi l-kwestjoni tas-Sur Pandolfino, għax fil-fatt kull ma qal hu huwa minnu u huwa rifless fir-rapport.  Is-Sur Pandolfino ma żied assolutament xejn li mhux maqbud fir-rapport.  It-$38 explanation hija maqbuda wkoll.  Aħna, l-punt tagħna hawnhekk – and this is where we qualified it – huwa li kif spjegalnilkom fil-laqgħat tal-bidu, din l-ispjegazzjoni ġiet fl-aħħar tal-proċess tal-audit, u allura ma kellniex ċans nidħlu ħafna fil-fond fuq din u ma vverifikajnihiex.  Aħna ħassejna li, biex inkunu fair mal-Enemalta, għandna ...

ONOR. OWEN BONNICI:  At the end of the day intom qgħadtu fuq dak li qalet l-Enemalta.

IS-SUR KEITH MERCIECA:  Iva.

ONOR. BEPPE FENECH ADAMI:  Jiġifieri dan ir-rapport tal-Awditur jikkonkludi jew le li ngħataw bids taż-żejt lil xi ħadd li ma kienx l-orħos?  It can’t be both!  It’s either yes or no.  Bħala fatt, dan ir-rapport, li sfortunatament ħafna ma qrawhx u kkummentaw fuqu, jgħid jew ma jgħidx li kien hemm istanzi fejn il-bid taż-żejt ingħata lil xi ħadd li ma kienx l-orħos?  Dan ir-rapport jgħid hekk jew ma jgħidx hekk?  Kieku jiena ġurnalist u għada nagħmel headline: “Enemalta awards tender not to the cheaper bidder”,  does this report conclude so or not?  This is my question.

IS-SUR KEITH MERCIECA:  Ir-rapport huwa dettaljat ħafna, u jagħti ħafna spjegazzjonijiet.  Huwa diffiċli li tagħti spjegazzjoni ta’ rapport ta’ 360 paġna f’headline.  

ONOR. BEPPE FENECH ADAMI:  Imma qed inkun speċifiku ħafna.

IS-SUR KEITH MERCIECA:  Kif spjegaw diversi xhieda, il-proċess tal-għażla tal-FPC mhuwiex proċess straightforward.  M’intix qed tikkompara prezz ma’ prezz ta’ fattur wieħed biss; hemm ħafna fatturi fin-nofs.  Aħna, bl-informazzjoni limitata li kien hemm available, kif ukoll in-nuqqas ta’ dokumentazzjoni ta’ x’inhuwa importanti għall-FPC u x’mhux importanti għall-FPC, kien diffiċli immens għalina biex naslu għal konklużjoni.  Imma, biex nirrispondik, f’dan il-każ partikolari, bl-ispjegazzjoni tal-Enemalta – li importanti ngħid li aħna ma vverifikajniex l-ispjegazzjoni finali tagħhom – jidher li hija spjegazzjoni tagħmel sens, u allura t-tender ingħatat lill-orħos offerta.  Però hemm każijiet oħrajn fejn ...

IS-SUR PIPPO PANDOLFINO:  Ingħata lill-orħos?

IS-SUR KEITH MERCIECA:  Jien nirrispondi lill-PAC.

ONOR. OWEN BONNICI:  Is-Sur Mercieca qed jgħid li kellhom id-dubji u, wara li ġabu l-informazzjoni mingħand l-Enemalta, ikkonkludew, għax qagħdu fuq dik l-informazzjoni, li f’dan il-każ ingħatat lill-orħos wieħed: imma, hemm każijiet oħrajn fejn ma ngħatax lill-orħos wieħed.

IS-SUR PIPPO PANDOLFINO:  Però d-dubji hemm għadhom.  

ONOR. BEPPE FENECH ADAMI:  Jien qed nagħmel distinzjoni bejn l-istatement tal-Awditur dwar jekk jirriżultalhomx l-ewwel nett li ngħataw tenders lil xi ħadd li ma kienx l-iktar favorevoli, biex ma ngħidux “l-orħos”, ħalli nwessgħu l-kunċett.  Dan ir-rapport jikkonkludi li l-Enemalta tat kuntratti taż-żejt lil bidders minkejja li l-offerta tagħhom ma kenitx l-iktar waħda favorevoli, kif sfortunatament, jew fortunatament, hemm il-perċezzjoni hemm barra?

IS-SUR KEITH MERCIECA:  Kien hemm numru ta’ istanzi fejn iva, ikkonkludejna li ma ngħatatx lill-orħos offerta.  Qegħdin spjegati f’paġni ...

ONOR. BEPPE FENECH ADAMI:  Imma inti meta bdejt għedt li jista’ jkun li mhux l-orħos offerta, però tista’ tkun l-iktar favorevoli.  I qualified now.

IS-SUR KEITH MERCIECA:  Hekk hu.  Id-diffikultà hi li aħna ma kellniex l-għodda u l-ħsibijiet li għaddew minn moħħ l-FPC waqt li kien qed jiddeċiedi.  Peress li ma kien hemm l-ebda dokumentazzjoni, l-ebda spjega u l-ebda minuta, kien diffiċli għalina biex naraw il-loġika tal-FPC.

ONOR. OWEN BONNICI:  Però bħala stat ta’ fatt ...  Issa insa dan il-każ għax imbagħad l-Enemalta tat l-ispjega u serħitilkom raskom, għax intom striħajtu fuqhom.  Però, tneħħi dan il-każ, kien hemm każijiet oħrajn fejn it-tender ingħatat lil min ma kienx l-orħos.  Issa inti qed tgħid ukoll, biex tkun ġust, jista’ jkun hemm fatturi oħrajn li, peress li ma kienx hemm audit trail, ma stajtux tkunu tafu x’inhuma dawn.  Jista’ jkun u jista’ ma jkunx.

IS-SUR KEITH MERCIECA:  Preċiżament.

ONOR. BEPPE FENECH ADAMI:  Whilst you are at it, tista’ tindikahom lili u jisimgħek hu, liema huma dawn l-istanzi?  

ONOR. OWEN BONNICI:  Għamilna tliet sigħat induruhom.

ONOR. BEPPE FENECH ADAMI:  Ħalli issa s-Sur Pandolfino jaqbad każ każ u jagħlaqhom.

IS-SUR PIPPO PANDOLFINO:  Jien ta’ żmieni se ngħid, mhux se nagħlaq oħrajn.

ONOR. BEPPE FENECH ADAMI:  Iva, ta’ żmienek.  Jista’ l-Awditur jew rappreżentant tiegħu ...?

ONOR. OWEN BONNICI:  L-Onor. Fenech Adami kull ma jrid jagħmel huwa li jirreferi għall-każijiet fir-rapport, u jistaqsih.  Ma naħsibx li għandu jinqeda bis-Sur Mercieca ...

ONOR. BEPPE FENECH ADAMI:  Għaliex?  Aħjar mill-Awditur biex jgħidilna min hawn?
 
ONOR. OWEN BONNICI:  Jien m’għandi l-ebda diffikultà nistaqsi lis-Sur Mercieca u hu jindika każ każ; imma ma naħsibx imma li l-funzjoni tiegħu hawnhekk hija li – ħa nuża kelma goffa – jintuża b’dak il-mod.  Fis-sens li ...

ONOR. BEPPE FENECH ADAMI:  Bl-ebda diżrispett qed nagħmlu jien.

ONOR. OWEN BONNICI:  L-Awditur kiteb kollox fir-rapport, hemm indikat numru numru, u kull ma trid tagħmel huwa li tindika dak in-numru tal-paragrafu lis-Sur Pandolfino u hu jagħti l-ispjegazzjoni.  Però, having said that, ma nafx jekk is-Sur Mercieca jixtieqx hu jagħmel din il-ħaġa.

IS-SUR ANTHONY C. MIFSUD (Awditur Ġenerali):  Dan ir-rapport kien fuq record keeping u n-nuqqasijiet tiegħu.

THE CHAIRMAN:  Però, tenendo conto anke l-ħin, u żgur allura se nkomplu f’seduta oħra mas-Sur Pandolfino, l-Awditur jista’ faċilment, anke fil-kors tal-ġranet li ġejjin, jiġbor dawn l-istanzi fejn sab dawn l-incongruances – biex insejħilhom hekk – ħalli imbagħad fis-seduta li jmiss nistaqsu lis-Sur Pandolfino jagħti spjega tagħhom.

ONOR. OWEN BONNICI:  Bir-rispett kollu, jien noġġezzjona.  Imbagħad iċ-Chairman jiddeċiedi hu.  Jien nifhem liċ-Chairman, jiġifieri m’iniex qed nikkritikah.  Li qed ngħid huwa li m’hemm xejn ħażina fiha din il-ħaġa; imma anke b’sens ta’ rispett lejn l-Uffiċċju tal-Awditur Ġenerali li indika dawn l-istanzi dettaljatment fir-rapport tiegħu ...  Li jrid jagħmel l-Onor. Fenech Adami huwa li jieħu paċenzja jdur ir-rapport, u lis-Sur Pandolfino jgħidlu biex jagħtina spjega fuq “A”, “B”, “C” u “D”; imbagħad naturalment l-Onor. Fenech Admi jista’ jistaqsi lill-Awditur kemm irid.  Imma li jgħidlu biex ifittex hu meta diġà kitibha fir-rapport ...  Jieħu paċenzja u jaqrah!

ONOR. BEPPE FENECH ADAMI:  Napprezza dak li qed jgħid l-Onor. Bonnici, però nerġa’ ngħid lill-Awditur li, jekk jista’, jagħmel dan l-eżerċizzju.  Biex inwieġeb lill-Awditur ngħid li huwa veru li r-rapport kien fuq record keeping, imma aħna qegħdin hawnhekk biex inserrħu moħħ il-poplu Malti hemm barra, anzi rridu naslu għall-verità, għax it’s one thing li kien hemm poor record keeping – u naħseb li hija indiskussa dak li rriżulta quddiem dan il-Kumitat, grazzi għax-xogħol tal-Awditur, li kien hemm poor record keeping – però looming hemm barra, ġustament anke minħabba anke l-background ta’ x’kien qed jiġri fl-Enemalta u l-każijiet ċelebri li għandna quddiem il-Qorti Kriminali, huwa obbligu tagħna li we go one step further, ladarba għandna n-nies hawnhekk li kienu hemmhekk, li naraw jekk, minbarra r-wrong record keeping, kienx hemm l-abbużi.  Record keeping huwa dnub venjali jew ta’ ċertu kobor, però jekk kien hemm il-korruzzjoni, hija ħafna iktar serja minn nuqqas ta’ żamma ta’ minuti.  U għal hekk nippruvaw naslu bl-ebda diżrispett.

IS-SUR ANTHONY C. MIFSUD:  Li se nagħmlu, Mr Chairman, huwa li nagħmlu highlighting ta’ dawk il-partijiet tar-rapport to answer id-domanda, però m’aħniex se nidħlu f’area fejn hemm korruzzjoni jew m’hemmx, anke minħabba s-sitwazzjoni preżenti kif inhi.  

ONOR. BEPPE FENECH ADAMI:  Jien m’iniex qed nitolbok biex tagħmel hekk, imma li jgħid is-Sinjur hawnhekk, u jiena nipprova nikxef l-għatu fuq allegazzjonijiet, huwa ġustifikat!  

ONOR. OWEN BONNICI:  Aqra r-rapport!

THE CHAIRMAN:  Jekk nista’ niffaċilitalek il-ħajja, Sur Mifsud, hekk jew hekk id-differiment li se jkollna se jkun għal diversi ġranet oħra: ibgħat b’email lil Ms Brincat bl-istanzi, hi mbagħad tibagħthom lix-xhud, imbagħad ikollna risposta dak il-ħin.  Biex ma jkollniex ħela ta’ ħin dakinhar.

ONOR. OWEN BONNICI:  Le, bir-rispett kollu!

ONOR. BEPPE FENECH ADAMI:  X’inhija l-problema kollha, Onor. Bonnici?  Ma nistax nifhimha jien.

ONOR. OWEN BONNICI:  Ħudu ftit paċenzja.  Ħalli nibdew minn dan il-punt.  Aħna qed nagħmlu ħilitna biex il-proċess jimxi.  Kulħadd ġie ppreparat – min-naħa tagħna ċertament – bid-domandi u b’riferenza għall-paragrafi, kif għamilt inti, Mr Chairman.  Jekk l-Onor. Fenech Adami għandu xi domandi x’jistaqsi dwar kuntratti li l-Awditur qed jgħid li ngħataw anke jekk ma kenux lill-orħos offerta, jindika l-paragrafu u jistaqsih issa.  Is-Sur Pandolfino u l-Awditur qegħdin hawnhekk u jistaqsihom.   Imma li tibgħat email ...  

ONOR. BEPPE FENECH ADAMI:  Onor. Bonnici, jien ma nistax nifhem x’inhi l-problema tiegħek li nitlob lill-Awditur Ġenerali, cioè l-awtur tar-rapport li għandna quddiemna, jweġibni l-mistoqsija li qed nagħmillu.

THE CHAIRMAN:  Ħalli naraw insibux kompromess.  L-Awditur sa jiġbor l-informazzjoni u, fis-seduta li jmiss, mhux qabel biex ma jkunx hemm ċans ta’ preavviż, jindikahomlna u seduta stante ...   Ħa ngħaddu fuq punti oħrajn għax nixtieq li nagħti l-kelma lill-Membru tan-naħa tal-Gvern.

IS-SUR PIPPO PANDOLFINO:  Mr Chairman, jien għadni qed nagħmel l-istatement, u qed nagħmel l-analiżi tiegħi taż-żewġ inċidenti fejn issemma li tajna kuntratt lil min ma kienx l-orħos, u li qed tqajjem concern nazzjonali, saħansitra li kien hemm talba għall-investigazzjoni kriminali.  Irrid ngħid li jien ma kontx parti minn dak il-Kumitat u nixtieq nikkjarifika bl-aktar mod malajr possibbli dawn iż-żewġ concerns.  L-interpretazzjoni tiegħi hija – u jekk qed ngħid xi ħaġa ħażina kkorreġuni – li l-ewwel wieħed huwa fuq jet fuel u kkjarifikajtu, u t-tieni wieħed huwa fuq il-kuntratt għal gasoline tat-22 ta’ Jannar 2009.  Jekk l-interpretazzjoni tiegħi hija ħażina, ikkorreġuni mill-ewwel.  F’paragrafu 2.1.20 li hemm f’paġna 86 jingħad li:

“As stated above, 25 out of the 30 tenders reviewed exhibited congruence in terms of negotiations being undertaken by the FPC with what appeared (given the absence of any information or record available to aid the audit team to understand the Committee’s decision-making process) to be the most favourable bid. Nonetheless, NAO noted one instance, relating to the FPC meeting dated 22 January 2009, where the original bid submitted by Totsa with respect to the supply of gasoline was extremely close, in terms of premium, to the bid submitted by Fairdeal S.A. (Table 6 refers).  Although the bid submitted by Fairdeal appears to have been initially been more favourable, the FPC chose to negotiate with Totsa, eventually closing at a rate close to Fairdeal’s original submission.  No record detailing or explaining this course of action was made available to NAO, barring a brief explanation submitted by Enemalta regarding credit terms. Enemalta stated that Totsa offered an additional 30-day credit period, that is 60 days in total, albeit against an interest rate charge, whereas Fairdeal quoted payment terms of 30 days.”

Li se ngħid huwa as follows: f’idejja għandi l-bid tal-5 ta’ Jannar 2009 għall-gasoline fejn, f’page 4 of the same bid li titkellem dwar security stocks, jingħad hekk: 

“The successful supplier would be required to enter into a delegated security stock agreement with Enemalta to make available, as security stocks, a quantity of 10,000 metric tonnes of EN228 unleaded gasoline in favour of Enemalta, located in Malta or in other countries within the European Community, so as to enable Enemalta to meet its security stock obligations ...”

Mela l-Enemalta staqsiet għal 10,000 metric tonnes security stock.  Il-karta li nkun ktibt fuqha n-noti dakinhar – li kif qalli tajjeb iċ-Chairman fl-2004 kont tfajtha hemm biex f’każ li jiġi xi ħadd jistaqsik nkunu nista’ nirrispondi – ...  Kieku jien ġejt mistoqsi, ċert li kont nikkjarifika dawn l-affarijiet.

ONOR. LUCIANO BUSUTTIL:  Imma f’dawn il-każijiet, għandu jkun hemm dokumenti biżżejjed biex kulħadd ikun jista’ jifhem dak li jkun qed jaqra.  (Interruzzjonijiet) Qed nisimgħuh qisu ħadd ma jaf xejn ... (Interruzzjonijiet)

THE CHAIRMAN:  Granted, però huwa argument totalment differenti, għax l-allegazzjonijiet huma ferm iktar serji minn hekk.  

ONOR. LUCIANO BUSUTTIL:  Għamilt riferenza għal dokument, tista’ tħallilna kopja tiegħu hawnhekk, jekk jogħġbok?

IS-SUR PIPPO PANDOLFINO:  Kont qed nikkwota mit-tender document, u nista’ nagħtihulkom.

ONOR. OWEN BONNICI:  Ovvjament inkun nixtieq li l-Awditur jispjega dwar dan.

IS-SUR PIPPO PANDOLFINO:  Kif kont qed ngħid, jien m’għandix aċċess għal dawk il-karti li kont issiġillajt, però il-famuża karta li ġiet esebita kemm-il darba – għandi xi għaxra minnhom u ma nistax insibhom bħalissa – ...  Din hija l-karta ...

THE CHAIRMAN:  Bħalissa inti qed tagħmel referenza għalxiex?
IS-SUR PIPPO PANDOLFINO:  Għal paġna 310 tar-rapport.  Dan inzerta huwa wkoll fuq gasoline.

THE CHAIRMAN:  Fejn hemm it-tħażżiż.

IS-SUR PIPPO PANDOLFINO:  Id-doodles.  Ħalli naraw xi ktibt jien fuq il-karta.  Lukoil CIF plus il-price, average high, credit 30 days, average of the month, no stocks, li tfisser no security stocks.  Jekk il-bid ta’ Fairdeal ma kellhiex security stocks, jien inkun ktibt fuq il-karta tiegħi jew “no stocks”, jew “security stocks to be clarified”.  Żgur inkun ktibt dan u mhux forsi, għax it was one of the key points that I used to write.  Fil-każ ta’ Totsa ktibt: Totsa by 25th, plus $20.80, N or N-1, average 30 days, stocks 8kt.  Mela, fuq il-karta li kont ktibt jien tat-22 ta’ Jannar 2009, probabbilment se ssibu xi ħaġa simili.  Hawnhekk għandi nota li tgħid “stocks extra €1”, li tfisser li security stocks over and above dawk li staqsejna għalihom, aħna għandna nħallsu €1 per metric tonne.  Din hija xi ħaġa li nafha għax dak iż-żmien konna nħallsuha.  Hemm dokumenti li jikkonfermaw li l-Enemalta, għal anything above ...  (Interruzzjonijiet)  Dik inzertat mhux ċara ħafna.  (Interruzzjonijiet) Jien naqraha.

ONOR. LUCIANO BUSUTTIL:  Imma t-taxpayer ma jifhimhiex!

IS-SUR PIPPO PANDOLFINO:  Imma din ma kenitx għat-taxpayer.  Din kienet issiġillata f’envelope mal-bids.

ONOR. LUCIANO BUSUTTIL:  Il-flus li qed tixtri bihom mhux tat-taxpayer għal li jista’ jkun?

IS-SUR PIPPO PANDOLFINO:  Ma kenitx l-intenzjoni li din tiġi ppubblikata jew esebita.  Diġà spjegajt x’inhi.  Jekk wieħed jagħmel adjustment tal-bids bis-security stocks, se jasal għall-konklużjoni li, fil-każ tal-gasoline, Totsa kienet orħos ukoll, ma kenitx iktar għolja.  Dawn id-dokumenti kollha qegħdin għand l-Enemalta; m’hawnx dokument li qed insemmi jien li l-Enemalta ma tistax tivverifika.  In-noti li kont nieħu jien, biex jekk jinqala’ xi ħaġa bħal din nista’ nirreferi għalihom eċċ, qegħdin għand l-Enemalta.  Mela, dan kollu li qed ngħid tistgħu tivverifikawh u taraw li f’dan il-każ ġie awarded lil min kien mill-ewwel l-orħos.  Kienu extremely close on premium, when you factor in security stocks, Totsa were cheaper.  

ONOR. LUCIANO BUSUTTIL:  Dan id-dokument li ppreżentajtilna huwa indirizzat “to fuel supplier from Enemalta Corporation”, datat 5th January 2009 u suppost iffirmat mill-Inġinier Alex Tranter.  X’inhu dan id-dokument?

IS-SUR PIPPO PANDOLFINO:   Dik hija pages 1 u 4 tat-tender document li jkun intbagħat lil kulħadd fejn hemm riferenza għal security stocks.

ONOR. LUCIANO BUSUTTIL:  U dan id-dokument kif qiegħed għandek?

IS-SUR PIPPO PANDOLFINO:   Dak sibtu fil-computer tiegħi kif spjegajt qabel.

THE CHAIRMAN:  Sur Pandolfino, peress li rridu nikkonkludu u ma rridx inħallik f’nofs argument, jekk jogħġbok ikkonkludi dan l-argument.  Hekk jekk b’hekk, se nkomplu darb’oħra għax sar il-ħin.  

L-Onor. Bonnici.

ONOR. OWEN BONNICI:  Jien immeraviljat kif l-NAO ma kellhomx biżżejjed informazzjoni biex jaslu fejn iridu jaslu, u s-Sinjur jiġri bihom f’żewġ files.   Din hija xi ħaġa inkredibbli.   Xtaqt nistaqsi lill-uffiċjal tal-Awditur x’inhi l-feedback tiegħu fuq din l-ispjega.

IS-SUR KEITH MERCIECA:   Dawn id-dokumenti rajnihom aħna, għax fil-fatt kienu fil-file.  Però fil-file se ssib it-tender bids kollha, imma mhumiex organizzati.  Jiġifieri inti se tara massività ta’ informazzjoni, u d-diffikultà tagħna kienet kif se nagħmlu sens minn dik l-informazzjoni.   Staqsejna lill-Enemalta għall-kjarifikazzjonijiet, però aħna stennejna għallinqas li bħala a basic form of Minute taking kellu jkun hemm minuta li tispjega li qed jagħżlu lil Totsa fuq Fairdeal għax is-security stock huwa aħjar, u dak issarraf “daqshekk” in monetary terms, allura l-bid hija aħjar. Dik it-tip ta’ spjegazzjoni dwar il-kriterji li wżaw l-FPC, m’huma mniżżlin imkien.  Wieħed jista’ joqgħod iktar fuq informazzjoni li hija miktuba u maqbula bejn il-Kumitat kollu.  Il-Minuti jkunu ffirmati minn kulħadd, u allura aħna jkollna s-serħan tal-moħħ li huma maqbulin minn kulħadd.    Li wieħed jiftakar sitt snin wara xi jkun ġara huwa very unreliable information fl-opinjoni tiegħi, jiġifieri wieħed imbagħad irid jeħodha with a pinch of salt.

IS-SUR PIPPO PANDOLFINO:   Le, le.  Il-karti qegħdin hemm.  Jien, jekk inħares lejn il-karti, kont nasal għal dawn il-konklużjonijiet f’żewġ sekondi.  (Interruzzjonijiet)  Kieku xi ħadd staqsieni biex nispjega jien ... (Interruzzjonijiet)  Imma jien qed nikkjarifika.  Lili ma kellmunix, u sfortunatament inqala’ ħafna alarm.   Qed jissemmew two instances li, fl-opinjoni tiegħi, huma t-tnejn li semmejt u li mhuwiex dak li ġie interpretat li hu.  Issa kemm l-Enemalta kif ukoll l-Awditur jistgħu jivverifikaw aktar.

ONOR. BEPPE FENECH ADAMI:   Iċ-CFO ta’ warajk li għadu hemm illum, din l-analiżi faċli li qed tagħmel inti għal min jifhem, kapaċi jagħmilha hu wkoll fil-fehma umli tiegħek?

IS-SUR PIPPO PANDOLFINO:  Hu se jiġi jixhed, u naħseb tridu tistaqsu lilu.

ONOR. BEPPE FENECH ADAMI:  Però għal min hu fil-mestjier, is it basic interpretation or do you have to be a rocket scientist?

IS-SUR PIPPO PANDOLFINO:  Ħalli nkun fair ma’ kulħadd.  Rigward il-jet fuel, l-Enemalta ppruvaw jikkjarifikawha, però baqgħet daqsxejn open, ma ngħalqitx.   Hemm in-nota li tawhom l-Enemalta li tgħid ċar daqs il-kristall li Totsa were cheaper, però ma ngħalqitx 100% mill-Awditur, baqgħet question mark, ma ngħalqitx definittivament.   Issa jien qed nagħlaqha definittivament.  Rigward l-unleaded, l-Enemalta tawhom a partial reply għax ma tawx kas is-security stocks; jien hawnhekk qed nagħlaqha definittivament u nerġa’ ngħid li l-karti qegħdin kollha għand l-Enemalta, m’hemmx karta li jien qed nirreferi għaliha li mhijiex qiegħda għand l-Enemalta.   Jiġifieri dawn l-affarijiet kollha l-Enemalta għandhom.  It-tender document l-Enemalta għandhom.  L-Enemalta għandha iktar karti milli għandi jien, għax jien m’għandix aċċess għan-noti tiegħi filwaqt li l-Enemalta għandhom aċċess għan-noti tiegħi.

L-aħħar ħaġa li xtaqt ngħid biex nikkonkludi hija li meta kien hemm dan l-istess rapport, għamilt analiżi quantifiable.  Jien accountant, allura bin-numri niftiehem.  Anzi qabel, ħalli nikkjarifika ħaġa oħra.  Dwar il-light heating oil (LHO), fejn hawn li l-contract was not available for review, irrid ngħid li dak il-kuntratt ma ngħatax u l-Enemalta xtrat LHO mingħand ħaddieħor by direct purchase bl-approval taċ-Chairman.   Jiġifieri l-NAO jistgħu jmorru l-Enemalta u jikkonfermaw li l-LHO tas-6th May 2008 fejn hawn miktub li contract was not available for review, isibu li ħadd ma ħa l-kuntratt, għax il-kwalità tagħhom ma kenitx sodisfaċenti għall-Enemalta, u l-Enemalta għamlet spot purchase mingħand xi ħaddieħor.   

THE CHAIRMAN:  Mingħand min?

IS-SUR PIPPO PANDOLFINO:  Mingħand Falzon Group.  U l-Enemalta tista’ tikkonferma dan.  M’għandix għalfejn noqgħod nikkonfermahielkom jien.

ONOR. OWEN BONNICI:  L-Awditur għandu xi kumment?

IS-SUR KEITH MERCIECA:  Aħna ħarisna lejn l-envelope li kien issiġillat fis-safe taċ-Chairman.  Fl-envelope ma kien hemm ebda spjegazzjoni ta’ xejn.

THE CHAIRMAN:  It-tnejn għandkom raġun.

ONOR. OWEN BONNICI:  Le, bid-dovut rispett, mhux it-tnejn għandhom raġun.   Jekk inti trid tagħmel l-affarijiet kif suppost, trid tħalli audit trail warajk suret in-nies.

IS-SUR PIPPO PANDOLFINO:  L-aħħar ħaġa li rrid ngħid hija li għandi analiżi f’idejja li inizjalment għamiltha solament abbażi tar-rapport tal-Awditur.  Meta mbagħad sibt id-dokumenti tiegħi, I refined it.   Jien qbadt il-kuntratti kollha minn 25th February 2008 sa 25th February 2009, minbarra l-LHO għax dwar dak diġà spjegajt.  Jiġifieri b’kollox hawn seven contracts. L-informazzjoni li mhijiex qiegħda hemm, li però it enabled the Auditor to do this report, abbażi tagħha jien ħriġt b’din l-analiżi fejn I compared min kien l-orħos, min kien second cheapest u ma’ min spiċċajna kif spiċċajna.   Jien se naqbad l-ewwel waħda bħala eżempju, u l-oħrajn isegwu bl-istess mod.    

THE CHAIRMAN:  Dan huwa eżerċizzju li għamilt int?

IS-SUR PIPPO PANDOLFINO:  Iva, dan għamiltu jien since the publication of this report, and I refined it xi darbtejn skond kif tibda tiġi l-informazzjoni.  Għamilt dan għax ir-rapport huwa ’an analysis on the effectiveness ...’ u għalija “effectiveness” hija  pounds, shillings and pence.  Mela 25th February 2008 kien hemm fuel oil 1% u fuel oil 0.7%, contract was for a year,  335,000 metric tonnes low sulphur 1%, u 265,000 metric tonnes low sulphur 0.7%.  Dawn il-figuri mhumiex fir-rapport, però qegħdin miktubin fil-bids.

ONOR. LUCIANO BUSUTTIL:    U dawn kollha qegħdin għandek fil-famuż computer.     

IS-SUR PIPPO PANDOLFINO:  Din hija informazzjoni li qiegħda għand l-Enemalta.

ONOR. LUCIANO BUSUTTIL:  Din l-analiżi li għamilt ibbażajtha fuq informazzjoni li qiegħda għandek fuq dan il-famuż computer.

IS-SUR PIPPO PANDOLFINO:  Le, l-ewwel analiżi tiegħi għamiltha abbażi ta’ publicly available information, li kienu ppubblikati fir-rapport stess. Pereżempju, fir-rapport hemm li l-Enemalta taħraq 600,000 metric tonnes per year, li minnhom huma “daqshekk” minn “dan” u “daqshekk” minn “dan”, u allura tista’ tasal għaliha.   Però, meta sibt the actual tender bid ġibthom eżatt.  Jiġifieri l-unika ħaġa li jien qed nagħmilha ...

ONOR. LUCIANO BUSUTTIL:   X’jiġifieri “meta sibt the actual tender bid”?
IS-SUR PIPPO PANDOLFINO:   Minn dan kollu, l-unika ħaġa li jien użajt huwa l-kuntratt, it-tender li ħarġet l-Enemalta; mill-bqija, l-affarijiet l-oħra kollha ħriġthom mir-rapport tal-Awditur.   Mela kien hemm five bids, Totsa was cheapest for both products as follows, fuel oil 1% $6, Trafigura $3.50, fuel oil 0.7% +$2.75, AOT +$10.95.   FPC closed with the cheapest bidder Totsa and a following discard was ...

THE CHAIRMAN:  Dak li qed taqra ħadd minna m’hu qed isegwih.  Mela ħalli nieqfu hawnhekk.  Id-dokument li għandek f’idejk se tħallih ma’ Ms Brincat, se jsiru kopji tiegħu u jiġu ċċirkolati lill-Membri, u darba oħra tibda minnhom u nkunu nistgħu nsegwu x’qed tispjega, għax ma nistgħux insegwu dak li qed taqra.    Tapprezza li qed tikkwota numri, u aħna m’aħniex qed nieħdu l-istampa.   Allura nieqfu hawnhekk minħabba l-ħin, u darb’oħra tkompli fuq dan il-punt.    

IS-SUR PIPPO PANDOLFINO:  Ma nistgħux nagħlqu fuq dan il-punt?

THE CHAIRMAN:  Le, se nkomplu darb’oħra.  Biss biss irridu naraw dawn il-figuri.

ONOR. OWEN BONNICI:  Mr Chairman, to be fair to him, naħseb tajjeb li jkompli l-argument, ħalli ma jidħolx fid-dettall u jkompli darb’oħra, u jagħlqu.

THE CHAIRMAN:  Inti baqagħlek biex tagħlaq l-argument?

IS-SUR PIPPO PANDOLFINO:  No, fuq dan is-suġġett, din hija l-aħħar ħaġa li ridt ngħid.  Jekk wieħed iħares lejn il-bids kollha jara li f’kollha kemm huma we negotiated with the cheapest, we concluded with the cheapest and in each occasion we got a discount.   Pereżempju, fil-jet fuel, id-differenza bejn l-ewwel u t-tieni hija ta’ madwar $1 miljun.   Jiġifieri kuntrarju għall-impressjoni li kien hawn li Totsa kienet iktar għolja, fil-verità kien hemm differenza ta’ madwar $1.2 miljun.   Jekk tara s-sebgħa li huma, kollha ssib li l-bottom line hu li fuq dawk il-bids aħna ġibna discount ta’ madwar $1.4 miljun u d-differenza bejn l-ewwel u t-tieni hija ta’ aktar minn $7 miljun.   U dan id-dokument li għaddejtilkom lists them and quantifies them għall-benefiċċju ta’ kulħadd.   

THE CHAIRMAN:  Sur Pandolfino, bi qbil bejn il-Membri tal-Kumitat, ix-xhieda tiegħek se tkompli l-Erbgħa, 2 ta’ Ottubru fis-6:30 p.m.  Nirringrazzja lilek, nirringrazzja lis-Sur Mifsud u lin-nies tiegħu, lill-ġurnalisti u lil kulmin kien qiegħed isegwina.  Il-weekend t-tajjeb lil kulħadd.  

Qabel nagħlaq irrid niġbed l-attenzjoni tal-Kumitat li d-dokumentazzjoni kollha, mhux tal-lum biss, li tqiegħed għad-dispożizzjoni tal-Kumitat huma daqslikieku tpoġġew fuq il-Mejda tal-Kamra, u allura neħduha li sia l-media u sia John Citizen, il-pubbliku, għandu dritt u aċċess għalihom.  Naqblu?  

ONOR. MEMBRI:  Iva.

IS-SUR PIPPO PANDOLFINO:  Mr Chairman, jekk nista’ forsi nikkwantifikahom eżatt.

THE CHAIRMAN:  Qed tagħmel riferenza għal dak l-istudju li inti għamilt?

IS-SUR PIPPO PANDOLFINO:   Yes, and which is largely based on NAO’s Report.   Nistgħu naraw li kien hemm negotiated savings ta’ $1.457 miljun, u d-differenza bejn l-ewwel u t-tieni – u se naqrahom waħda waħda – huma  $1 miljun, $2.9 miljun, $785,000, $339,000, $1.064 miljun;  fuq il-jet fuel li għamilna riferenza għalih qabel bħala li mhux l-orħos hemm differenza ta’ $1.218 miljun; f’dan il-każ we negotiated a discount of $105,000.  Il-gasoline jitlaq b’$32,000 jekk ma tgħoddx is-security stocks, is-security stocks jiswew $100,000, allura jiġi $68,000 orħos. Jekk tgħoddhom kollha flimkien issib li d-differenza bejn l-ewwel u t-tieni hija ta’ $7.381 miljun.

THE CHAIRMAN:   Ara iniex nifhem sew: jiġifieri is-$7.4 miljun tirrappreżenta d-differenza fuq dawn is-seba’ kuntratti bejn Frar 2008 u Jannar 2009, id-differenza bejn il-prezz ta’ min rebaħ u min kien it-tieni f’dik it-tellieqa.   Meta tara d-differenza ssib li l-gap huwa ta’ $7.381 miljun.  Dak li qed tgħid?

IS-SUR PIPPO PANDOLFINO:  Iva.

ONOR. BEPPE FENECH ADAMI:  Għalfejn qbadt dan il-perijodu?

IS-SUR PIPPO PANDOLFINO:  Għax dan huwa l-perijodu fejn jien kont qiegħed hemm.    Jien tlaqt f’Marzu 2009, u l-aħħar Kumitat li kont preżenti għalih jien ...

ONOR. BEPPE FENECH ADAMI:  But it starts in 2008, not prior 2008.

[bookmark: _GoBack]IS-SUR PIPPO PANDOLFINO:  Because this is what I found in the report, I did not do it b’lura għax ma kellix ċans.

THE CHAIRMAN:  Grazzi, Sur Pandolfino.

ONOR. OWEN BONNICI:  Għall-kompletezza, forsi xtaq jgħid xi ħaġa l-Awditur?

IS-SUR ANTHONY C. MIFSUD:  Aħna l-aħħar kelma li nixtiequ ngħidu hija li qed tkompli tiġi enfasizzata l-importanza li jkun hemm proper record keeping.   Kieku Allaħares qatt ġie nieqes is-Sur Pandolfino ma nafu xejn.

ONOR. BEPPE FENECH ADAMI:  Kulħadd jaqbel ma’ dan, Sur Awditur.

THE CHAIRMAN:  Sur Mifsud, ma tistax ma taqbilx!  Mela għal nhar l-Erbgħa 2 ta’ Ottubru 2013, fis-6:30 p.m.  Nirringrazzjakom.

Fis-7:08p.m. il-Kumitat aġġorna.

